
NGAAHI KAVEINGA LOTU - ‘OKATOPA KI TISEMA 2025

‘OKATOPA: “Ke tau fakamo oni 'oku ‘afio ‘a e ‘Otua ‘i hotau loté: Ko e Fononga ‘o e Tupulekina mo e
Hounga’ia. / Embracing God’s Presence Within: A Journey of Growth and Gratitude.”

‘Ahongofua 1: Ke tau fakafeta'i "1 he'etau a'usia "a e mahina fo’ou, pea tau hiifia ‘a e ngaahi fonua ‘oku hoko ai "a
e ngaahi lingi toto "o e tau ke vave mai ha taimi kuo fakangata ai kae toloto monii’ia e fonua ‘i ha melino mo oni
(Tangilaulau 1: 1-6),

Sapate 17 hili e Penitekosi: Ke tau hiifia ‘a e ngaahi ngaue ‘o e ‘ah6 ni pea mo e uiké, pea tau hapai kinautolu
kotoa pe “oku nofo hopoaté (pilisone) pea mo kinautolu “oku nau hopoate p& ‘i he ‘enau fakakaukat mo e tikunga
‘o ‘oku ‘i ai “enau mo'ui (Saame 137).

‘Ahongofua 2: Ke tau “Fakamo’oni ki he "afio "a e "Otua "1 hotau lot6,” "aki ‘etau fakahoko mo fakakakato “ene
ngaahi fekau ke fai ai hotau fakautpulekina ‘i he mo’ui 16-tolt (Selemaia 29: 4-7)

Sapate 18 hili ‘a e Penitekosi: Ke tau hiifia ‘a e ngaahi ngaue ‘o e ‘ahd ni pea mo e uiké, pea tau “Fakamo oni ki
he “afio ‘a e "Otua "1 hotau lot6” "aki ‘a hono fakahaa’i "etau hounga'ia 'i he "etau lea mo “etau t5' onga mo ui
(Saame 66: 1-7).

‘Ahongofua 3: Ke tau “Fakamo’oni ki he "afio "a e "Otua "1 hotau lot6” ‘aki ‘etau tali ‘a e Folofola ‘a e ‘Otua ke ne
fai hotau faka-tupulekina ‘i he tapa kotoa pe ‘o e mo’ui (2 Timote 3: 16-17).

Sapate 19 hili ‘a e Penitekosi: Ke tau hiifia ‘a e ngaahi ngaue ‘o e ‘ahd ni pea mo e uiké, pea tau “Fakamo oni
‘oku "afio "a e "Otua i hotau lotd” pea "oku ne fakaili "a “etau Tui ke fe'unga mo e halafononga "o e mo ui ni (Luke
17: 5-6).

‘Ahongofua 4: Ke tau “Fakamo’oni "oku ‘afio "a e ‘Otua i hotau lotd,” pea kuo ne fai hotau fakatupulekina o liliu
‘a e faingata’a ki he faingamalie pea "oku fe'unga "@noa pe "a "ene Kelesi ma’a ‘etau ngaahi me"a kotoa (Sioeli 2:
23-27).

Sapate 20 hili ‘a e Penitekosi: Ke tau hiifia ‘a e ngaahi ngaue ‘o e ‘ahd ni pea mo e uiké, pea tau “Fakamo oni
‘oku “afio "a e 'Otud i hotau lotd” "o tau fakahounga'i ‘a ‘ene ‘alo’ofa mo “ene fakamo'ui ‘aki ‘etau ‘ofa ki he
masiva mo e li'ekina (Saame 65:1-5).

‘Ahongofua 5: Ke tau “Fakamo’oni "oku ‘afio "a e 'Otua i hotau lotd,” pea "oku ne ue’i ke tau ongona ‘a e tangi
(‘ioho) mo e to’e ‘a hono kakai (Hapakuki 1: 1-4).

2 ¢

NOVEMA: “Ko e Tui ‘oku makatu unga ‘i he ‘Otua “oku ne Liliu, Fakaivia mo Fakafo’ou e
Fakatupu / Faith is Grounded on God who Transforms, Empowers, and Renews Creation.”

Sapate 21 hili ‘a e Penitekosi— Sapate ‘o e kau Sangaté: Ke tau hiifia ‘a e ngaahi ngaue ‘o e ‘ahd ni pea mo e
uiké, pea tau fakaha ko e “Tui ‘oku makatu’unga ‘i he ‘Otua ‘oku ne Liliu, Fakaivia mo e Fakafo’ou e Fakatupu”
(Saame 119: 137-144).

‘Ahongofua 1: Ke tau lotua ‘a ‘etau tui, ke tau tu’ukalikali hono taukave’i ‘a e Huafa ‘o Sisu Kalaisi mo ‘ene ngaue
fakamo’ui he lotolotonga e kuonga kuo hulu fau e longoa’a mo e fakakikihi (2 Tesolonaika 2:13-17)..

Sapate 22 hili ‘a e Penitekosi: Ke tau hiifia ‘a e ngaahi ngaue ‘o e ‘ahd ni pea mo e uiké, pea tau fakalaulauloto he
lahi ‘o e ‘Otua ‘o tekaki ki ai ‘etau ngaahi kavenga mafasia ke ne fai ‘e ia hotau fakaaivia mo fakafo’ou. (Saame
145:1-5).

‘Ahongofua 2: Ke tau tukupa mo fakapapau’i ta’etoeveiveiua ‘oku ‘ikai pea mo ha toe taha ‘e tu’u ai ‘etau Tui ka
ko Sihova pg, ‘a ¢ “’Otua ‘oku ne liliu, Fakaivia mo Fakafo’ou e Fakatup” (Luke 21: 16-19).

Sapate 23 hili ‘a e Penitekosi: Ke tau hiifia ‘a e ngaahi ngaue ‘o e ‘ahd ni pea mo e uiké, pea tau hakahaka mo
tome’e he fakatupu fo’ou kuo fai ‘e Sihova ‘i hotau ngaahi lotofalé, Siasi mo e kaunga pilikimi (‘Aisea 65: 17-19).
‘Ahongofua 3: Ke tau lotu mo fakafeta’ia hono tokangaekina kitautolu ‘e Sihova neongo hono li’ekina kitautolu ‘e
he kakai ne tuku falala kitautolu ki ai. Ko e tui kia Sihova ‘oku toka ki ai ‘etau ‘amanaki (Selemaia 23: 1-4).
Sapate ‘0 e Tu’i ‘a Kalaisi: Ke tau hiifia ‘a e ngaahi ngaue ‘o e ‘ah6 ni, pea mo e uiké; pea tau fakafeta’i he
afeitaulalo ‘a e ‘Otua Mafimafi ka ne hifo mai ‘o hakeaki’i ‘a e kau angahala ko kitautolu neongo ‘etau to mo humu
he halafononga. Ko e fakamahino ko Sisti Kalaisi ‘oku Tu’i ‘i langi mo mamani (Luke 1: 68-69)

‘Ahongofua 4: Ke tau lotu mo fakafeta’ia hotau monii’ia he kuo hoko ‘o mo’oni ‘i hotau kuonga ni ‘a e ngaahi
paldfisai ‘a e kau Palofita ‘o e ngaahi kuonga mu’a (‘Aisea 2: 1-5).

Sapate ‘Uluaki ‘o e ‘Etiveni: Ke tau hiifia ‘a e ngaahi ngaue ‘o e ‘ahd ni pea mo e uiké, pea tau fakafeta’i he’etau
tu’uta he “uluaki Sapate ‘o e ‘Etiveni, ka ko e taimi ‘o e teuteu he ‘oku ‘ikai ke tau ‘ilo ki he taimi mo e houa ‘e
hoko mai ai ‘a e Fanautama ‘a Tangata .(Matiu 24: 36-44).




TISEMA: “Ke tau Tatali fie tatali ‘o Hakahaka he kuo Hopo Hake "a e La’a Mo oni "o e Faka'amanaki, pea
tau kaunga ngaue mo e Laumalie Ma oni oni ke fakatupulekina “a hono Pule'anga “i mamani. / Waiting in
Anticipation, Experiencing the Joy of Liberation while Actively participating with the Holy Spirit to bring about
God’s Kindom here on Earth.”

‘Ahongofua 1: “Ke tau tatali fie tatali ‘0o Hakahaka he kuo Hopo hake ‘a e La’a Mo’oni ‘o e Faka’amanaki, pea tau
kaunga ngaue mo e Laumalie Ma’oni’oni ke fakatupulekina hono Pule’anga ‘i mamani” (‘Aisea 11:1-5)

Sapate Ua ‘o e ‘Etiveni: Ke tau hiifia ‘a e ngaahi ngaue ‘o e ‘aho ni pea mo e uiké, pea tau kau fakataha pe mo e
me’a mo’ui kotoa ‘o e Fakatupt ‘i hono fai ha ngaue ‘oku ‘aonga ke ne fakatupulekinga ‘a hono Pule’anga ‘i
mamani (Loma 15:7-9).

‘Ahongofua 2: Ke tau lotua kitautolu ke tau lotolahi mo tatali fie tatali neongo hono fepalekina kitautolu ‘e he ta’au
faingata’a ‘o e halafononga. Ko hono tala, “Ko hono ‘a’alonga pe, ‘e toki ha kotoa ‘amui” (Semisi 5: 7-10).

Sapate 3 ‘o e ‘Etiveni: Ke tau hiifia ‘a e ngaahi ngaue ‘o e ‘aho ni pea mo e uiké, pea tau kau fakataha mo e me’a
mo’ui kotoa pe ‘o e Fakatupu ‘i hono fakahikihiki’i hotau ‘Otua mo ‘ene ngaahi ngaue fakaofo (‘Aisea 35: 1-5).

zAhongofua 3: Ke tau hiifia ke tokoni mai ‘a e Laumalié ‘o ngaohi hotau lot6 ke tau to’a mo lahi kae lava ‘o
tu’uma’u he nofo mo e ‘amanaki ki he hoko mai ‘a e ivi fakamo’ui ‘o e ‘Otua ‘o tau toloto monti’ia ai (Saame 80:
17-19).

Sapate 4 ‘o e ‘Etiveni: Ke tau hiifia ‘a e ngaahi ngaue ‘o e ‘aho ni pea mo e uiké, pea tau fakafeta’i kuo “Hopo
hake ‘a e La’a mo’oni ‘o ¢ Faka’amanaki” ‘o fou mai he ‘ofa ‘a ¢ ‘Otua kia Mele mo Siosefa (Matiu 1:18-25).

zAhongofua 4: Ke tau mavava fiefia mo hiki hotau le’6 he ‘Ai Kakano ‘a e ‘Otud ‘o hoko mai ki he ‘Ai’angakai ‘o
e manu ko hotau Fakamo’ui. Ko e hono led, “Fakafeta’i e ma’u koloa, Fakafeta’i he ma’u Kilisimasi, Fakfeta’i he

ma’u Kalaisi” (‘Aisea 52: 7-10).

Sapate Hili ‘a e Kilisimasi: Ke tau hiifia ‘a e ngaahi ngaue ‘o e ‘ah6 ni mo e uiké, pea tau fakamahu’inga’i ‘a e
hoko mai ‘a e ‘Otud ki mamani ‘1 he kuonga ‘oku kaupo’uli, kae fakafeta’i ne ‘ikai lava ‘e he faingata’a ‘o e
halafononga ke ne 1omia ‘a Kalaisi mo ‘ene ‘ofa (Sione 1: 4 & 5).

zAhongofua 5: Ke tau fakafeta’i he tauhi hao ‘a e ‘Otua kuo fai ma’a e kau vaivai pea tau kau ai hono fakaikuna ‘a
e ta’u kuo tau lakai kae’uma’a e ‘amanaki lelei ki he ta’u fo’ou kuo tau kamata ni, ke tau fakatupulekina ai hono
Pule’anga (‘Aisea 60:1-6).

KO E LAU FOLOFOLA FAKA’AHO

‘OKATOPA: “Ke tau fakamo oni 'oku ‘afio "a e ‘Otua ‘i hotau loté: Ko e Fononga ‘o e Tupulekina mo e
Hounga’ia. / Embracing God’s Presence Within: A Journey of Growth and Gratitude.”

Pulelulu, ‘Okatopa 1: Lau Folofola —2 Timote 1: 1-7.

Ki’i Ama: 2 Timote 1: 5, “‘lo, ‘oku ou fakafeta‘i ‘i he‘eku manatu ki he tui ta‘eloi ‘oku ‘iate koe; ‘a e tui na‘e fua
nofo ‘i ho‘o kui ko Loisi, pea mo ho‘o fa‘€ ko ‘Iunisi; pea ‘oku ou falala ‘oku ‘iate koe foki.”

Pou ‘Ao: ‘Oku faka’uhinga’i e “Tui” ‘i he Tohi Hepeli 11: 1, “Ko tui ko e ‘ilo‘i pau e ngaahi me‘a ‘oku fai ki ai e
‘amanaki, mo hono fakapapau‘i e ngaahi me‘a ‘oku ‘ikai ke ha mai” (Liliu ‘a e Taulua). Pea toki hokoatu leva e fa’u
Tohi Hepeli ki hono hiki ‘o e hingoa ‘o e kakai na’e fakamatala’i ‘aki ‘enau mo’ui ‘a e tui ‘Otua mo’ui. Na’e hangg
‘a e tui mo e falala ‘Otud ko hanau DNA, ‘o faka’ilonga’i kinautolu pea mo honau tukufakahold. ‘Oku ‘ikai ke tau
sola ki he talanoa ‘o e fai angahala ‘a ha’a Siu ‘i he’enau fakafeangai ki he ‘Otud. ‘I he taimi tatau, na’e ‘ikai ke
tukuange kinautolu ‘e he ‘Otua. Na’e ‘ikai ke fakafalala ‘enau tui ‘i hanau ivi pe mafai, ka ‘i he nofo kia Sihova ki
he malumalu ‘o Satai ke ne fai honau tauhi. Ko e me’a ia na’e akonekina ki ai ‘e Paula ‘a Timote ‘i he L&soni ‘oku
tau fakalaulauloto ai he ‘ahd ni. Na’e monti’ia he’ene tupu hake he lotofale ‘oku tauhi ‘Otua. ‘Oku ‘ikai ke ne toe
ako mei ha feitu’u pe ko ha taha kehe ka na’e mamata tonu pe ai ‘i he’ene kui ko Loisi mo ‘ene fa’€ ko ‘Iunisi. Kuo
fai ‘a e hikihikikau’a ‘i he’etau Langa Lotu ‘oku fai ‘i vaha ‘o faka’ikai’i ‘e he ni’ihi ‘a e totd’onga lotu na’e ohi
hake ‘aki kitautolu ‘i Tonga. ‘Oku ‘i ai e ni’ihi ‘oku nau tali ko e “fakalakalaka” ‘a e fa’ahinga tot5’onga mo e ouau



lotu faka-palangi. Ko e hua mei he tano’a, “pe ko e ‘alu o Siasi palangi he ‘oku mahino ki ai ha fo’i lea faka-
palangi.” ‘Oku ou manatu’i e 1980 tupu si’i na’e mafana ai e Siasi na’a ku kau ki ai ke nau fononga atu he ta’au ‘o e
foaki ‘a e kau palangi. Na’e hiki e lahi e silini te nau foaki ‘o ‘ave ia ki ‘ofisi pea te nau IT leva he Sapate kotoa pe ‘a
e konga ‘o e silini kuo nau pole’i ke 1T ke a’u ki Tisema kuo ‘osi. Na’e toe fai e Misinale ‘i he’ene a’u atu ki
‘Okatopa he mahino ko e me’a kehekehe pe ‘a e hiki he pepa (Pledge) mo hono fa’o he siléd ‘o tuku ki he kato It
pa’anga he Sapate kotod. Ko e “Ouau” pe ia mo e “totd’onga lotu” ka "okt ne fakasino mai ‘a e “tui” na’e mo’ui
‘aki ‘e he kau “Loisi” mo e “’Iunisi” ‘i hotau ngaahi Siasi ‘i Tongd. Ko e tui mo e falala ‘Otua na’e ta
faka’ingo’ingo kiate kitautolu ‘i he’etau sio tonu ai ‘i hono fai ‘e he kui, mo e kui ‘o a’u mai ki he’etau matu’a pea
ko eni ‘oku tau hokoatu he lolotonga ni. ‘Oku malie ‘a e vilo ‘a e ve’eteka ‘o taimi he na’a tau fehu’inga ‘a e me’a
lahi ‘i hono fai ‘e he’etau matu’a. Na’e ‘ikai ke fu’u mahino fau hono kuku e koini ki he i tikité kae kai manioke
hamu he foki mei he Lautohi. Ko e fakahahanu tatau eni ‘oku fai mai he’etau fanau he ‘ahé ni. ‘Oku ma’u e koini
ki he Misinalé mo tokoni he Kalapu ‘a e kau folau, kae fiu fakakolekole hanau motu’i sii ke fetongi e fo’i taha ‘oku
nau lolotonga tui. Tau lotu ke hokohoko pehg ai pe ‘ene tukufakaholo ‘a e tui mo e falala ‘Otua ‘i hotau ngaahi
lotofalé.

‘Anau, Lotu mo e ‘Aukai: ‘E ‘Otua ‘alo’ofa ka ke tuki mo nonofo ki he loto mo e loto “a e tui ta’eloi na’a mau
tupu hake mo ia ‘i homau ngaahi lotofale pea ke tokoni mai ke mau mo’ui tui ‘i ha kuonga peheni. ‘Emeni.

Tu’apulelulu, ‘Okatopa 2: Lau folofola — 2 Timote 1: 6-14.

Ki’i Ama: 2 Timote 1: 6, “Ko ia, ‘oku ou fakamanatu ai kiate koe, ke ke hunuaki ho‘o mafai mei he ‘Otua, ‘aia
‘oku ‘iate koe ‘i he hilifaki ‘o hoku nima.” Pea ‘oku ou fie fakamanatu atu ai ke ke ngaue ‘aonga ‘aki ‘a e mafai ko
éna'e foaki atu ‘e he ‘Otud ‘i he ‘eku hilifaki nima koé (Taulua).

Pou ‘Ao: ‘Oku hanga ‘e Paula ‘i hotau Ki’i Ama ki he ‘aho ni ‘o fakamanatu kia Timote pea mo kitautolu kotoa pe
‘a e mahu’inga ke tau faka’aonga’i lelei ‘a hotau mafai mei he ‘Otua. Ko e ha leva e me’angaue ‘oku fai ‘aki hono
hunuaki e huelo ‘o e Laumalié ke ne fakaulo ‘a e afi ‘o e tui ‘i he’etau mo’ui? Ko e me’a ‘e Tolu: Ko e Mafai faka-
Penitekosi, Mo’ui ‘aki e ‘ofa pea faka’osi, Lehilehi’i faka’ulungaanga e mo’ui ke taau mo e muimui ‘o Kalaisi. 1.
Mafai faka-Penitekosi: ‘Oku ‘ikai hatau ivi pe mafai ke falala ki ha me’a pe ki ha taha ‘o a’u pe kiate kitautolu. Ko
e me’a’ofa fungani ia ‘oku tau toloto monu’ia ai mei he ‘Otua Mafimafi ko ‘ene foaki mai ‘a e Laumalie Ma’oni’oni
ko hotau To’utakanga Pikima’u pe. Ko e ongo ‘imisi ia ‘e ua ‘oku na fakafofonga e Laumalié ko e afi mo e
matangi. Pea hangg pe ko e fiema’u ‘e he afi ‘a e ‘ea (oxygen) ke fakaulo ‘aki ‘oku pehé ‘a e fakafalala ‘a e afi ‘o e
tui mo e falala ‘Otud ‘i he mafai ‘o e Laumalie Ma’oni’oni. ‘Oku ngaue mai ‘a e Laumalié ko e fu’u matangi ‘o
hangg ko e a’usia ‘a e Toketa he Himi 448: 5, “T6 hifo ko e fu’u matangi! Hangg ko Penitekosi, ‘O ‘omi ha ‘elelo
afi Ke mau fa’a lea malohi.” Kapau te tau ta’etokanga’i ‘a e ngaue ‘oku fai ‘e he Laumalié ‘i he’etau mo’ui, ko
‘etau faka’ata ai pe ia ke tapuni ‘a e hala "okt ne fai hotau fafanga fakalaumalié. 2. Ko e haohaoa ‘a e fe’ofa’aki ‘i
he mo’ui ‘oku makatu’unga ia ‘1 ha’atau faka’ata hotau loté mo ‘etau mo’ui ki ha ni’ihi kehe ke nau lave mo ‘inasi
he ngaue ‘a e Laumalié ‘oku tau toloto monii’ia ai. Na’e muimui’i ‘e Paula ‘a e to’onga mo’ui ‘a Kalaisi ‘one feinga
ke fai tatau ki ai neongo ‘ene faingata’a. Ko e me’a kotoa pe na’e fai ‘e Sisti he mo’ui ni, na’e uho ‘aki ‘a ‘ene ‘ofa.
Ko e ‘ofa ko ia na’e ‘uhinga ai ‘ene a’u ki he Kolosi ‘o Pekia kae mo’ui ai ‘a mamani. Ko e founga tatau pe mo ia ‘e
lava ‘aki hono hunuaki ‘o ‘etau tui ko ‘etau ‘ofa kiate kinautolu ‘oku si’i hifo ‘iate kitautolu. Ko e taha ‘o e me’a
‘oku ‘ikai ke tau fa’a fakatokanga’i, ko e tokolahi ange ‘a e kakai ‘oku tau fengaue’aki, ko e malohi ange ia ‘o ‘etau
tui. Ko e lahi ange ‘o ‘etau ‘ofa ki he kaunga’api ko e malohi ange ia ‘a e ‘ulo ‘a e afi ‘o e tui mo e falala ‘Otua.
Faka’osi, ‘oku ngaholo mo faingofua e ngaue ‘a e Laumalie Ma’oni’oni he taimi ‘oku tokamalie ai ‘a e mo’ui ‘oku
fa’ofale ai. Kuo pau ke tau lehilehi’i faka’ulungaanga (disciplined) e mo’ui ke tuha mo e ‘afio’anga ‘o e ‘Otua.
Na’e hoko ‘a e lotu he ‘aho kotod ko e ma’u’anga ivi ia ki he ‘apositold ‘o tatau pe he’ene ‘i pilisoné pea mo e taimi
na’e ‘atd ai. Na’e ‘ikai ke faingofua e lott ‘o tatau pe mo e kumi taimi ki hono lau ‘o e Tohitapu, ka ko e me’a ia
na’e tu’utu’uni a Paula te ne fai ko e konga ‘o ‘ene mo’ui faka’ah6. Ko e me’a tatau na’e fai ‘e Sione Uesilé. Ko e
afi, ‘1 hono tolo ma’u pg, ‘oku fuoloa ange ai ‘ene mo’ui mo ulo lahi. Tauange ke peh& ha’atau hanganaki hono
hunuaki ‘a e “mafai” kuo ‘osi fai ‘aki hotau fakakoloa ‘e he ‘Otua Mafimafi ke fakatupulaki ai ‘a ‘etau tui mo e
falala ‘Otua.

‘Anau, Lotu mo e ‘Aukai: Ha’u ko e afi fakama’a ‘A homau loto ni; Keina kotoa ‘a e ngaoha’a ‘O ‘emau ngaahi
kovi. ‘Emeni.

Falaite, ‘Okatopa 3: Lau Folofola- Luke 17: 5-10




Ki’i Ama: Luke 17: 5-6, “Pea peh& mai e kau ‘apdsitolo kia Sist, ‘Fakalahi ange mu‘a ‘emau tui!” Pea peh€ ange
‘e STsutl, ‘Kapau na‘e lahi tatau ho‘omou tui mo ha tenga‘i musita, pea ‘e lava pé ke mou pehé atu ki he fu‘u ‘akau
ko e¢, ‘Mahiki ki tahi’, pea ‘e hoko.””

Pou ‘Ao: ‘Oku ‘i ai ‘etau palovépi ko e “Taka ‘i Lalo Hakanga” pea ko hono ‘uhingé: “Ko e taha kuo ne ‘inasi ‘i
he ngaahi faingamalie ‘i he’ene fa’a ‘alu ki he feitu’u ‘oku ma’u ai.” Ko e kau Ako eni ‘a Sisti na’a ne ui pea ko
kinautolu na’e muimui ofi taha ai. Na’a nau sio, mamata mo a’usia (experience) ‘a e ngaahi ha’aha’a mo e nunu’a
‘o ‘enau fili ke muimui kia Kalaisi. ‘I he taimi tatau, ‘oku faka’ohovale’i kitautolu ‘e he talanoa ‘o e ‘ahé ni.
Hangehange ‘oku mo’oni kiate kinautolu ‘a e Palovépi — “Nofo ‘i ‘api moli kae fui hala,” pea mo e “Nonofo mo
Tuku’aho kae fie kai ngako.” Ko e nofo pe mo e Tu’i kae kei fiekaia pe. Na’a nau feohi mo Sisii he ‘aho kotoa,
ofoofo he’ene ngaahi mana, to’oto’oa he’ene ngaahi malanga mo e fakamo’ui mahaki, kae ‘ikai pe ke nau ako ha
me’a. ‘I he vahe hiva ‘o Luké, kuo ‘osi fai ai honau fakamafai’i ke fakamo’ui mahaki, mo kapusi tevolo, pea kuo
tau pehe kuo fe’unga e fu’u mafai ko ia, ke fai ‘aki ‘enau ngaué. Ko eni ia kuo nau toe kole kinautolu ke fakalahi
‘enau tui. Tokanga’i ‘a e tali na’e fai ‘e Sist: “Kapau na’e lahi tatau ho’omou tui mo ha tenga’i musita, pea ‘e
lava pe ke mou pehe atu ki he fu’u ‘akau ko ee, ‘Mahiki ki tahi, pea ‘e hoko’” *Oku ‘ikai ko e lahi, ka ko hono loto
‘aki. ‘Oku ‘i ai ‘etau ngaahi palovépi faka-Tonga, ‘okl ne fakamatala’i ‘a e lahi ‘o ha me’a ‘aki ‘a ‘ene si’i. “Si’i ‘a
ma’anga ngako,” “Si’i ‘a ma’anga ika maka.” “Si’i ‘a pakisikisi.” ‘Uhinga kotoa pe eni ki ha me’a ‘oku si’i ka ‘oku
fefeka, to’a, mahu’inga, ‘aonga mo ‘eiki. ‘Oku hanga ‘e he moto ‘o e ‘Apiako ko ‘Atenisi ‘o hulu’i e fakakaukau ‘o
e “si’1” ke toe maamangia ange — “Si’i kae Polo’uto.” ‘Oku hanga ‘e he’ene polo’uto ‘a ha fa’ahinga fua’i’akau ‘o
fakamatala’i ‘a ‘ene a’ua’i. Ko e taupotu taha ia ‘o ‘ene tupti mo ¢ fakalakalaka ‘a e fua’i’akau ‘i he’ene momoho,
ko 'ene polo’uto. Ko e fakakaukau ia ‘o e ‘ILO, ko e si’i ka ko e lelei taha, ‘i he’ene ‘aonga, mahu’inga, mo ngaue’i
‘a e “ilo ko ia ke a’ua’u ki he POLO’UTO. Ko hono ngaue’i ‘o ha ‘ilo pe ko ha maama ‘oku polo’uto, pea ‘oki ne
fafanga mo fakalahi e polo’ut6 he fonud, famili mo e Siasi. ‘Oku ‘ikai ke ‘aonga ha ‘ilo pe poto ‘oku ‘ikai ngaue’i
pe faka’aonga’i. ‘Oku natula pehé ‘a e talanoa ‘o e Tui! ‘Oku ‘ikai ko 'ene lahi, ka ko hono loto’aki mo ngaue’i, ko
ia ‘oku lau. Ko e ki’i tenga’i musita ‘oku fu’u valevale fau, ka ‘o kapau ko e lahi ia ‘o e Tui, pea ‘oku ‘osi fe’unga
‘anoa pe ia, kae ngaue’i! Tokanga’i, ‘oku ‘ikai ha me’a ia ‘e “si’i” ki he ‘Otua. Neongo ‘oku lahi tatau ‘a e tui ki he
‘Otua mo ha tenga’i musita, ‘oku kei lahi ‘aupito ange ia ‘i ha’atau tui pe falala pe ki hatau ivi pe mafai ‘oku hange
hono lahi ko mamani katoa. Hangg ‘oku tau toe fanongo fo’ou ki he folofola, “He ko e ha hono ‘aonga ki ha tangata
ke ma‘u ‘a mamani katoa ‘i he‘ene ngaue, kae mole ai ‘ene mo‘ui?”

‘Anau, Lotu mo e ‘Aukai: Pule’anga ‘o ¢ Langi, Ko e ha nai ha tatau Te tau fokotu’u ki ai, Hono ivi lahi fau? Ha
tenga’i misita pe,
Iki ‘i he iki fau; Ki’i momo’i tenga € Tupu ko e fu’u akau.

Tokonaki, ‘Okatopa 4: Lau Folofola — Luke 17: 5-10.

Ki’i Ama: Luke 17: 10, “Pehg foki mo kimoutolu; neongo kuo mou fai kotoa pé ‘a e ngaahi me‘a na‘e tu‘utu‘uni
atll, ka mou pehé, ‘Ko e kau tamaio‘eiki ta‘e‘aonga ai pé kimautolu, kuo mau fai pé ‘a e me‘a na‘e totonu ke mau
fai.””

Pou ‘Ao: ‘Oku tau toe hokoatu pe he Lesoni na’a tau fakalaulauloto ai ‘aneafi. ‘Oku fakamahino ‘e Sisii ‘i hotau
Ki’i Ama ki he ‘aho ni ‘a e fatongia totonu ‘o e tamaio’eiki ki he’ene ‘eiki. Ko e tamaio’eiki, ‘oku ne fatongia ‘aki
‘a hono tauhi hono ‘Eiki. ‘Oku ‘ikai mo’ua ‘e he ‘Eiki ia ha me’a ki he tamaio’eiki, ka ko € mo’ui ‘a e tamaio’eiki
‘oku ‘a e ‘Eiki ia hono tu’utu’unia. ‘Oku faingata’a ke mahino ‘a e mo’ui fakatamaio’eiki kia kitautolu, he na’e
‘ikai ke tau tupu hake ‘i ha sosaieti na’e popula ai taha ki ha taha. Ko ‘etau fua fatongia, na’e ‘ikai ‘i he natula ia ‘o
e popula ki he’ene ‘Eiki, ka na’e fakafuo ia ‘e he fetauhi’aki ‘oku uho ‘aki ‘a e fetoka’i’aki - Fetauhi’aki e Tu’i,
Hou’eiki mo e kakai. ‘Oku ou faka’amu au ke tau fakavetevete ‘a e fakakaukau ‘o e tau’ataina mo e fetauhi’aki mei
he’etau mo’ui faka-kalisitiane he ‘ah6 ni. Kapau ‘oku mahu’inga ke tau fai e me’a ‘oku akonaki mai ‘e Kalaisi he
‘aho ni, pea kuo pau ke tau hoko kitautolu ko e popula, ko e tamaio’eiki. Ko e a’usia ia ‘a Paula. Tu ko au Paula ko
e popula ‘a Kalaisi. ‘Oku ua pe ‘a e me’a ke tau popula ki ai, kapau pe ‘oku ‘ikai ko Kalaisi pea ‘oku mahu’inga
leva ke tau sivisivi’i ‘etau mo’ui, kumi fakalautelau ke ‘ilo, pe ko e ha koaa e mafai ‘oku ne pule’i kitautolu. Popula
e ni’ihi ia ki he mafai, koloa, langilangi, mo e ngaahi me’a kehekehe pe ko e tokotoko ‘o e hala fononga ni. Ko e
ngaahi me’a mahu’inga ‘aupito pe mo ‘aonga, ka ‘oku ‘ikai ko e me’a mahu’inga taha ia, pe ‘aonga taha he mo’ui
ni, pea mo e mo’ui kaha’i. Ko e ‘aho ‘o ‘etau hu’i mahafu mo e tuku ‘a e taq, ‘e toki mahino ‘aupito leva ai e me’a
mahu’inga taha. ‘Oku mahu’inga ‘i he’etau hoko ko e muimui ‘o Kalaisi ke tau fakamo’oni fakataha mo e
kalisitianekotoa pe ‘1 mamani ki he Pekia mo e Toetu’u ‘a Kalaisi pea tuku ke ne toe pole’i fo’ou ‘etau mo’ui ke tau
hoko ko e popula ‘a Kalaisi. ‘Oku ‘ikai ke tau toe fai ha fatongia ‘i ha toe ‘uhinga, ka ko e tali angi pe ki hotau



‘Eiki. Ko e “Lot” ia he Tohi Fehu’i mo e Tali — “ko hotau fatongia totonu ke fai ki he ‘Otua.” Ko e me’a ‘oku
mahu’inga ki he kalisitiane ‘oku muimui kia Kalaisi, ke ne ‘ilo’i ‘oku ‘ikai ko e lahi ‘o ‘ene tui ‘oku lat, ka ko 'ene
loto ‘aki ‘a e fatongia ‘oku tu’utu’unia ia ki ai ‘e hono ‘Eiki. ‘Oku fakahaa’i he’etau loto ‘aki ‘a e ngaue ‘oku tau
fai, ‘a e lahi ‘o ‘etau tui. ‘Oku ‘ikai ke ‘aonga hano lau ‘o ha tui ‘oku lahi, ‘o kapau ‘oku ‘ikai hano fua he mo’ui.
Tauange mo e ‘Otua Mofimafi ke ne fai hotau fakaivia, ke tau loto ‘aki ‘a e fatongia ‘oku tau fai ma’a hotau ‘Eiki ko
Sisti Kalaisi, pea ke tau kei fakamo’oni ai pe, ‘Ko e kau tamaio’eiki mo e kau kaunanga ta’e’aonga ai pe kimtutolu,
kuo tau fai pe ‘a e me’a na’e totonu ke tau fai.” Fakafeta’i!

Anau, Lotu mo e ‘Aukai: Tokoni mai ‘Eiki ke u ‘ilo ko e ngaue ‘oku ou fai ni, ko e fatongia ‘oku totonu pe ke fai
‘i he funga ‘o ‘eku pole ke hoko ko e muimui ‘o e ‘Afiona. ‘Emeni.

Sapate, ‘Okatopa 5: Sapate honol7 Hili ‘a e Pénitekosi. World Communion Sunday. (Lanumata).
Lésoni: Tangilaulau 1:1-6; Saame 137; 2 Timote 1:1-14; Luke 17:5-10.

Monite, ‘Okatopa 6: Lau Folofola — Selemaia 29: 1, 4-7.

Ki’i Ama: Selemaia 29: 5-7, “Mou langa fale, ‘o nofo ai; ‘o td ngouetapu, ‘o kai hono fud; ma‘u uaifi, pea
fakatupu fanau tangata mo fanau fefine; pea ma‘u uaifi ma‘a ho‘omou fanau tangata, pea ‘ange ho‘omou fanau
fefiné ke nonofo mo ha kau tangata, ke nau fa‘ele‘i ha fanau tangata mo ha fanau fefine; pea mou tupu ‘i he potu ko
ena, ‘o ‘oua ‘e faka‘au ki mui. Pea mou mamahi’i ‘a e tu’umalie ‘o e kolo kuo u ‘ave popula kimoutolu ki ai, pea
mou hiifia ia kia Sihova: he ko ‘ene tu’umalié ko ho’omou tu’umalié ia.”

Pou ‘Ao: ‘Oku hoko ‘a e Paldfita ko Selemaid ko e fakatata lelei taha ia ‘o ha tangata pe fefine ‘oku ‘amanaki lelei
mo fakatu’amelie ki he ngaahi me’a ‘e hoko mai ‘apongipongi. Neongo pe ko e ha ‘a e faingata’a ‘oku tau fekuki
mo ia ‘i he ‘aho ni, ‘oku kei tui pe mo falala e Palofita ‘oku pukepuke mai ‘e he ‘apongipongi ‘a e talanoa malie ‘o e
me’a ‘oku fo’ou, ‘i he ‘aho fo’ou. ‘Oku fakahaa’i ‘e he Palofita ‘i hotau Ki’i Ama ki he ‘ahé ni ‘a e folofola ‘a e
‘Otua ki he’ene kakai pelé ‘i he lolotonga ‘enau nofo hopoate ‘i Papiloné. ‘Oku nau lolotonga nofo hopoate ‘i he
fonua ‘oku ‘ikai ko honau fonua pea tu’utu’unia ke fai ‘a e totd’onga Lotu na’e fai ‘i honau Temipale ki honau ‘Otua
‘oku mo’ui, ‘i he fonua mo e ‘otua hiteni. Ko e fakalotolahi na’e fai ‘e Selemaid, ko honau lelei’anga ‘e ma’u ia mei
he‘enau fai ki he folofola ‘a Sihova. ‘Oua ‘e fakatu’atamaki he ‘oku teuteu mai ‘e Sihova ‘a e “’Aho Fo’ou”, pea
‘oku ha’u fakataha ia mo e fu’ufu’unga tapuaki ma’anautolu. Na’e kehe ‘a e tala ‘o e ‘ahd ni mei he me’a na’e anga
ki ai ‘a ‘Isileli ki mu’a. Na’e ui a Selemaia ‘e he kau Sit ko e Palofita Tangilaulau koe’uhi ko ‘ene tengihia ‘a
‘Isileli ‘1 he’enau angatu’u mo hanga kehe mei he ‘Otud. Ka ‘i he ‘alu pe ‘a e taimi ‘o a’u ki honau fakahee’i pea
mo e liliu ‘a e palofisai ki he lea ‘o e fakatu’amelie, fakanonga mo e ‘amanaki lelei. Na’e mahu’inga kia Selemaia
ke fakamanatu ki ‘Isileli ‘oku kei tauhi pe ‘e he ‘Otud ‘a ‘ene kovinanité, ko ‘ene kakai pelé pé kuo nau li’aki

ia. Neongo ai pe ‘enau fakamamahi’i e ‘Otua ‘aki ‘enau fai angahald, ka ‘oku ‘ikai ke to’o ai ‘a honau tu’unga ko e
fanau, ko e pele ‘a e ‘Otua Mafimafi. Ko e uho ‘o e fekau mei he ‘Otua, ko e fakamanatu ki he kau Fakah€ mo
kitautolu ‘a hono kau muimui, neongo ‘etau faingata’a’ia he ‘ahd ni, ‘oku teuteu mai ‘e he ‘Otua ‘a e ‘aho fo’ou, pea
‘e kehe ia. ‘E liliu kotoa pe ‘e Sihova ke lelei. Ko e founga ‘o honau fakamanava haké, ko ‘enau talangofua ki he
fekau ‘oku fokotu’u atu ‘e Selemaia ‘i hotau Ki’i Ama ki he ‘ah6 ni. ‘Oku me’angaue ‘aki kinautolu ‘e Sihova ki he
lelei ma’a Papilone mo kinautolu kotoa ‘oku nofo ai. Pea kiate kitautolu ‘i hotau kuonga ni, ‘oku ‘ikai ke ‘uhinga
ha’atau faingata’a’ia ‘i ha me’a ke tau fakakaukau ai ‘e tatau ai pe ‘a e ‘aho kotoa pe ‘o ‘ikai ha toe me’a ‘e kehe.
Ko e tala fakatu’amelie ‘o e ‘Otua ‘oku tau lotu ki ai, ‘oku ‘ikai ha faingata’a ‘e lahi ange ‘i he ivi mo e mafai ‘o e
‘Otua. Ko e ‘Otua eni ‘o e ‘ekisotd, pea ko ia ai pe eni ‘i he Fakahg, pea fakafeta’i he ko ia ‘oku kau mo kitautolu
he taimi kotoa pe ‘oku tau t6 ai ki ha faingata’a. ‘Oku teuteu’i mai ‘e he ‘Otud ‘a e ‘aho fo’ou ma’a hono kakai pea
ko hono tuha ke tau feinga ke ‘oua na’a tau toe fai ‘a e angahala na’a tau faingata’a’ia ai ka tau talitali fiefia ‘a e
mafai liliu mo’ui ‘a e ‘Otud ke ne fai hotau fakaivia he’etau muimui kia Kalaisi.

‘Anau, Lotu mo e ‘Aukai: Tokoni mai ‘Eiki ke mau lava ‘o ‘ilo ‘a ho’o fotu mo mahiki hake ‘i he ngaahi me’a
kotoa pe ‘oku mau fa’a puputu’u mo faingata’a’ia ai he mo’ui ni. ‘Emeni.

Tusite, ‘Okatopa 7: Lau Folofola — 2 Timote 2: 8-15.

Ki’i Ama: 2 Timote 2: 8, “Manatu ai p¢€ kia Sisti Kalaisi, hono fokotu’u mei he pekid, ‘ene tupu mei he hako ‘o
Tevita - ‘o hange ko ‘eku kosipeli.” “Hanga ai pe ho’o fakakaukau kia Stsii Kalaisi! Ko e hako ia ‘o Tévita, pea
na’e fokotu’u hake ia mei he maté, ‘o fakatatau ki he Ongoongo Lelei ‘oku ou malanga’i” (Taulua).




Pou ‘Ao: ‘Oku kau ‘a e mamabhi ‘a Kalaisi (suffering) koe’uhi ko e Kdsipeli ‘i he kaveinga na’e toutou fakamanatu
ma’u pe ‘e Paula ‘i he’ene ngaahi ‘Ipiseli. ‘Oku ‘ikai ko ha kaveinga ‘a hono fakamamahi’i ‘o ha taha koe’uhi ko e
me’a ‘oku tui ki ai, ‘oku fu’u manakoa ‘i hotau kuonga ni, tautautefito ki he ngaahi fonua muli ‘oku tau fai fatongia
ai. Matamata ‘oku faingofua ange hono ma’u ‘o e me’a ke fai ‘aki e fua fatongia he Lotl pea ‘oku fononga
faingofua ai pe ‘etau tauhi Loti mo ma’ama’a ‘o ‘ikai ke tau a’usia ‘a e kaveinga na’e malanga’i ‘e Paula ‘i he’ene
ngaahi ‘Ipiseli. ‘Oku ‘ikai ke talanoa hangatonu e ‘apositolo ki he ngaahi mamabhi ‘a Kalaisi ‘i hotau Ki’i Ama ki he
‘aho ni ka ‘oku ne fakamanatu mai ‘a e mamahi ko ia ‘i he’ene lave ki hono “fokotu’u mei he pekia” ‘o Kalaisi.
Manatu’i pe na’e ‘ikai ke mate vaivai ‘a Sist ‘i hono mohengé pe puke ke tokoto fuoloa ‘o fai ha feinga faka-faito’o
ki ai.

Na’e ‘ikai mate ‘i ha fakatu’utamaki pe ko ha toe ‘uhinga kehe. Na’e tautau ia ‘e he kau Loma ‘i he Kolosi ‘o nau
kalusefai ai ia. Na’e ‘ikai ngata ‘i he fakamamabhi lahi ‘o e tauted kae huluatu ‘i he’ene fakama he ko e Kolosi na’e
tuku pe ma’a e kau hiamatea mo ha taha ‘oku ‘ikai ko ha Loma. Ka ki he fakaofo ‘o ¢ ‘Otua Mafimafi, na’a ne liliu
‘a e luma ‘anga ‘o e kau muimui ‘o Kalaisi ko honau polepole’anga pea mo e fu’u mamabhi ko e fu’ufu’unga tapuaki
ma’a mamani kotoa ‘o kau ai pe mo kitautolu na’e ‘uhinga ai hono kalusefai. Ko e konga pe ia ‘o hono “Manatu’i
‘a S1st” ko ‘etau manatu ki he‘ene ngaahi mamahi fakataha pe mo ‘ene ngaahi akonaki he ‘oku uho ‘aki e ‘ofa li’aki
mo’ui. Manatu’i e uipi mo e kalauni talatala, manatu’i na’e ‘anuhia mo pekalae’i pea na’e kalanga he’ene mamahi
mei he Kolosi. Manatu’i ‘a hono hoka tao’i mo tuki fa’o’i pea mo ‘ene ngaahi kupu’i folofola mei he

Kolosi. Manatu’i na’e fai kotoa pe ia ‘e Sisti koe’uhi ke fakahaofi kitautolu mei he mate ta’engata na’e tu’unuku
mai. Ko ‘ene kakato ‘a e “Manatu” kia Kalaisi Sisti, ko ‘etau manatu’i na’e Toetu’u mei he Pekia. Pea koe’uhi ko
‘ene Toetu’u mei he Pekia, kuo tau fakapapau’i ai ‘a hono ikuna’i ‘e Kalaisi ‘a e maté mo Hetesi pea mo e
Angahala. Ko e Ikuna ko i4 ‘oku tu’u ai ‘etau ‘amanaki mo ‘etau fakatu’ameli¢ pea ‘oku ne fakalotolahi’i kitautolu
ke tau fou atu “ta’elilika” ‘i he “Tele’a ‘oku malu’aki ai ‘a Maté,” he kuo ‘osi ikuna’i ia ‘e Kalaisi. “Kuo mate ‘a
Mate, ‘O ‘ikai kei ongo.” Ko e lea ia ‘oku tau ha’aki piki ki ai he taimi ‘oku tau fehangahangai ai mo ha faingata’a
kafakafa he mo’ui ni — “Kuo Toetu’u ‘a e ‘Eiki, Kuo Toetu’u mo’oni ia.” Manatu’i ‘a Kalaisi, na’e tangata tatau pe
mo koe pea mo au. Pea koe’uhi ko ‘ene ikund, ‘oku tau kaunga ikuna fakataha ai pe mo ia.

‘Anau, Lotu mo e ‘Aukai: Tokoni mai ‘Eiki ke mau manatua ma’u ‘a ho’o mo’ui, Pekia pea mo ho’o Toetu’u pea
‘ofa ke ne hanga ‘o fai homau fakamanava hake he taimi ‘oku mau faingata’a’ia ai. ‘Emeni.

Pulelulu, ‘Okatopa 8: Lau Folofola — 2 Timote 2: 8-15.

Ki’i Ama: 2 Timote 2: 13, “kapau ‘oku tau li‘aki ‘etau tui, ka ‘ok ne piki ai p€ ‘e ia ki he‘ene led; he tala‘ehai
‘oku ne lava ke faka‘ikai‘i ‘a ‘Ene ‘Afi6.” “Te tau ala faihala kitautolu, ka ‘e ‘ikai ala faihala ia. He ‘oku ‘ikai pé
ke lava ke ne fakafisinga‘i ‘e ia ia” (Taulua). “If we are faithless, he remains faithful for he cannot deny himself”
(RSV).

Pou ‘Ao: ‘Oku fakamatala’i ‘e he Tohi Nomipa ‘a Sihova: “‘Oku ‘ikai ko e tangata ‘a ‘Ela ke loi ia; pe hako‘i
‘Atama ke ne fakatomala: Ko e pehé ke ne lea ‘o ‘oua ‘e fai? Pe folofola ‘o ‘ikai fakaai?” (23: 19). Pea ‘oku hiki
‘e he Tohi Hepelil ‘a e ngaahi lea ko eni: “'Ko Sisti Kalaisi ‘oku tatau ai p&€ he ‘aneafi, mo e ‘aho ni, ‘io, ‘o
ta‘engata” (Hepelu 13: 8). ‘Oku fakamahino mai ‘e he ongo Tohi ni ko e ‘Otud ‘oku ‘ikai ke ‘i ai ‘a e ‘ata ‘o e
feto’oaki pe ko e feliliuaki. ‘Oku tatau ai pe he ‘aneafi, lolotonga ni pea ‘e pehepehé ai pe ‘o ta’engata pea
lauikuonga. Ko ‘ene ‘ofa ki he “hako’i tangata” ‘oku ‘ikai ha me’a te ne felei pe ta’ofi ‘i ha taimi ‘o a’u ai pe ki
he’etau fai angahald mo angatu’u kiate ia. ‘Oku ‘ikai mo ha toe taimi ‘e mahu’inga ‘aupito ai ke tau ha’aki piki ki
he ‘Otua mo ‘ene paldmesi, ‘o hangg ko e lolotonga ni. Kuo lulu’i ‘i he fonua haut ni ‘a e ngaahi tu’unga falala’anga
ma’a e kau “kumi hiifanga” pea kuo nofo ai ‘i Lelenga ‘a e tokolahi ‘onautolu ‘oku ‘ikai ha’anau pepa nofo fonua.
Kuo hangehangg ka ikuna ‘e he “Loi” ‘a e “Mo’oni” ‘i he ngaahi me’a lahi ‘oku hoko ‘i he Pule’angd mo e fonua.
Mahalo na’a toki fakama’opo’opo mai ‘e he hisitdlia ‘a e vaa’i taimi ‘oku tau lolotonga fononga ai ni, ka ko hono
mo’oni ‘o e ‘ahd ni, ‘oku tu’u teki ‘a e kau lana he kuo fakafaingofua’i ‘e he Lad ‘a e ngaahi me’a lahi na’e ‘ikai ke
faka’ata ‘i he ‘aneafi. ‘Oku fakanatula pe ke tau manavahe mo tailiili pea a’u ai pe ki he mole ‘a e ‘amanaki. ‘I he
taimi peheni, ‘e mahu’inga k tau fehu’i: Ko e ha ‘ene ‘uhinga kiate kitautolu ‘a hotau Ki’i Ama ki he ‘ah6 ni — “ka
“oki ne kei piki ai pe ki he’ene led (he remains faithful)? ‘E lava fefe ke tau tui lolotonga ko ia ‘oku ‘ikai ke ha’atau
meimei tui (faithless)? Tokanga’i ‘oku ‘ikai ke makatu’unga ‘a e ngaue mai ‘a e ‘Otua koe’uhi ko ha’atau ngaue he
‘oku ‘ikai ha’atau me’a ‘e fai ‘e tau mo hono finangal6. Ko hotau fakatau’i ‘oku fai pe ‘e Kalaisi ‘aki ‘ene pekia mo
Toetu’u ka tau mo’ui ai. Ko e taimi pe ‘oku tau alafili ai pe tailiili ‘i ha fa’ahinga me’a, pea ko e taimi totonu leva ia
ke tau hanga ai ki he ‘Eiki ‘i he lotu mo e hiifia. Tuku ki he ‘Otu4 ke ne fai hotau fakanonga, fakalotolahi’i pea mo
fakaivia kitautolu ‘i he taimi ‘oku hangg ai ka ‘ikai ke tau toe lava ke fai ha me’a. Fakaili ‘etau tui ‘aki ‘etau nofo’i
ki he ‘Otua ‘i he lotu mo e hifia, lau ‘ene Folofola pea fa’a feohi mo e kaunga loti. Ko e mo’oni, ko e ‘Otua ‘oku



‘ikai ha taimi te ne situ’a ai meiate kitautolu pea ko ia pe te ne fai hotau fakana’ana’a mo fakanonga. ‘Oua na’a tuku
ke hanga ‘e ha faingata’a ‘o ikuna’i koe. Falala ki he ‘Otua ‘oku lahi ange ‘ene falala kiate ko¢ ‘1 ho’o falala kiate
koe. Tuku ke hanga ‘e he’ene ‘ofa ‘o tapuekina koe ma’u ai pe ‘i he halafononga mohu faingata’a ni.

‘Anau, Lotu mo e ‘Aukai: Fakaivia au ‘Eiki ke u lava ‘o hanga atu ki he ‘Afiond ‘i he taimi ‘oku hangehangg ai ka
mole ‘eku tui pea to’o mo e falala mei he Makatu’u Lau’itaniti. ‘Emeni.

Tu’apulelulu, "Okatopa 9: Lau Folofola — Saame 66: 1-12.

Ki’i Ama: Saame 66: 1-3, “MAVAVA ki he ‘Otua, ‘a Maama katoa: Hiva‘aki ‘a e ongoongo ‘o hono hingoa:
Fakalangilangi‘i hono fakamalooa. Fakatau folofola kia ‘Elohimi, ‘o pehg, ‘hono ‘ikai ngei ho‘o ngaahi ngaue! Ko
e me‘a ‘i he lahi ‘o ho ivi ‘e fakavaivai kiate koe ‘e ho ngaahi fili.””

Pou ‘Ao: ‘Oku tau anga pe ki he molumalu ‘a e Ouau Malanga ‘o kamata pe mei hono fakaola ‘o e te’elang6 pea
mo e Hiva ‘Apasia ‘o a’u ki hono faka’osi ‘aki ‘o hono fakaha’ele ‘o e Maama ki he komiuniti. Ko e Ouau Malanga
‘oku uki ‘e he fatu Saame ‘o e ‘ahd ni ‘oku kehe ‘aupito hono naunad. ‘Oku uki ‘e he fatu Saame ia ‘a e Lotu ‘oku
teuteu’i ‘aki ‘a e “hiva kaikaila” ko e fanau tama ‘a ¢ loto ‘oku fonu mahuohua ‘i he fakafeta’i mo e fakamalo pea
uho ‘aki ‘a e ‘ofa ‘Otua. Ko e mamani ‘o e ‘aho ko id na’e tu’u mo’unga ai ‘a ‘Isipite, ‘Asilia, Papilone, Finisia mo
e ngaahi fonua kaunga'api ka na’e ‘ikai toe ufi pe fakalaulau ‘a e uki na’e fai ‘e he fatu Saamé. Na’e tala ki he kakai
kotoa pe ‘o e Pule’anga kotoa pe. Ped na’e uki ke nau Mavava mo fakalangilangi’i ‘a e ‘Otua pea tala mahino mo e
lea ke nau fai. ‘Oku mahino pe na’e ‘i ai e ni’ihi ‘i he ngaahi Pule’angé na’e ‘ikai ke nau fiemalie ki he fatu ta’anga
ni, he ‘oku ne hiki hake mo fakamu’omu’a ‘a hono ‘Otua ‘i ha toe ‘otua. ‘Oku ne fokotu’u mai mo e lea ke fai ‘aki
‘enau fakahikihiki mo e fakalangilangi, pea mo e ‘Otua ke fai ki ai. Ko e taha eni ‘o e founga fakaului kakai
(faka’evangelid) ‘o e kuonga mu’a. ‘I hotau kuonga ni, ‘oku meimei mo’oni ‘a e ngaahi fakahua he tano’a, “’Oku
‘ikai kau ha taha ia ‘i ha taha he na’e ‘ikai ‘omai ‘e ha taha ia ha taha ki ‘Amelikd ni.” Ko e fakakaukau, koe’uhi ko
e takitaha tau’ataina pe ki he’ene folau mai mo e feitu’u ke nofo ai, ngaue ke fai mo e Siasi ke kau ki ai, ‘oku ‘ikai ‘i
ai ha totonu ia ‘a ha taha ke kaunoa’ia ai ‘i ha me’a ‘e fai ‘e ha taha. Mahalo pe ‘oku tokoni ‘a e fa’ahinga
“tau’ataina” ko eni ki hono veuveuki ‘o e ma’'uma’uluta ‘a e nofo ‘a kainga ‘i hotau ngaahi ‘ah6 ni. ‘I he funga ‘o e
tau’ataina ‘oku tau to’oto’ovalea ai ‘i he lolotonga ni, ‘oku mahu’inga ‘aupito ke tau tokanga ki he me’a ‘oku
fakamahu’inga’i ‘e he fatu Saamé. Ko e taimi ‘oku ne vakai ai ki he ngaue ‘a e “nima ‘o Sihova” pea ‘oku
mo’utafu’ua mo ofoofo he me’a okt ne mata. Ko e nima ‘o Sihova ‘oku ‘i he ‘ekisoto mei ‘Isipite. Ko hono
to’ukupu mafimafi na’a ne fakamomoa ‘a e tahi kae fononga matu’u ai ‘a ‘Isileli. Ko e ivi ai pe mo e mafi ‘o Sihova
te ne fakaht e ngaahi kakai ki honau pununga malii pea tokonaki me’a mei tokanga mo ngatai ke fai ‘aki honau
tokanga’i mo e tauhi kia Satai. Ko e kotoa ‘o e ngaahi me’a na’e ofoofo ai ‘a e fatu Samé, ko e talanoa ia ‘o hono
fakamo’ui (fakahaofi) ‘e he ‘Otud ‘a ‘ene fanga pele ko ‘Isileli. Ko e uki ‘oku fai ki he toenga ‘o e ngaahi Pule’anga
pea mo kitautolu ‘i he ‘aho ni, ko e talanoa ‘o ‘Isileli pea mo e ‘Otud, ko hotau talanoa fakafo’ituitui ia mo e ‘Eiki
‘oku tau fili ke muimui ki ai. Ko kinautolu ‘oku tui ki he ‘Otud, ‘oku nau ‘ilo ‘a e founga ke fai ‘aki hono
fakalangilangi’i mo fakahikihiki’i pea ‘oku feinga leva ke fakakau mai mo e kakai kotoa pe, ‘i he hiki ‘a e Taha’i
‘Otua ‘o e ‘univeesi.

‘Anau, Lotu mo e ‘Aukai: ‘Oku nau fakaha, ‘A e ivi hono nim4; ‘O tala he ‘ata ‘A hono naunau’ia: Pd mo e ‘aho
‘oku lea, He poto mo e ngii ‘o ‘Ela. ‘Emeni.

Falaite, 'Okatopa 10: Lau Folofola — Luke 17: 11-19.

Ki’i Ama: Luke 17: 16, “Ped ne to tu’ulutui atu ki he va’e ‘o Stsutl ‘o fakamald ange ki ai. Ka ko e Samélia ia.”

Pou ‘Ao: Na’e ‘i ai e pd ‘e taha kuo kailangaki’i holo ai ‘a e fiema’u tokoni ki he vaka kuo ngoto ‘i he Lake
Michigan. Na’e ‘i ai e matapule na’e lolotonga ako he Seminalio ko Ed Spencer, ko e tangata sino malohi mo poto
‘aupito he kakau. Na’e ‘ikai ke ne lau ‘a e ‘aisi ‘a e vai ka ne feilaulau’i ‘ene mo’ui he houa ‘e 6 ‘one fakahaofi ‘a e
toko 17 mei he kau pasese ‘e 400. Ko e katoa ‘o e kakai na’e mo’ui na’e ‘ikai ke a’u ‘o 100. Na’e hoko e feilaulau
‘a Spencer ke tu’ia ai hono mahaki pea ‘ikai ai ke toe lava ‘o hokoatu ‘ene ako he Seminalio pe toe lava ‘o ngaue.
Hili e ngaahi ta’u lahi mei he hoko ‘a e fakatamaki ni ne fekumi mai e faiongoongo kia Spencer ‘o ma’u ‘oku nofo
he falemahaki ‘o e kau vaivai ‘i Kalefonia. ‘Eke atu ‘e he faiongoong6 pe ko e ha e me’a ‘oku manatu lelei ki ai mei
he po na’e hoko ai e fakatamaki ni. Tali atu ‘e Spencer, “Ko e me’a pe ‘oku ou manatu’i na’e ‘ikai ha taha he toko
17 ‘e fakamalo mai kia au (The only thing I remember is that not one of the 17 ever thanked me.”) ‘Oku ‘i ai pe
kakai ia ‘oku pehg, ‘oku ‘ikai ke nau hounga’ia kinautolu ‘i ha ‘ofa ‘oku fai atu. ‘Oku ‘ikai ke sola ha taha ‘oku
fengaue’aki mo e kakai ki he fa’ahinga ta’ehounga ko eni ‘oku tau fakalaulauloto ai he ‘ah6 ni. Pea hangg ‘oku tau



toe manatu ki he talanoa ‘o e Samaletani Lelei ‘i he’etau sio ki he talanoa ni. Na’e ‘ikai ha kovi ‘a e toko 9 Siuna’e
‘ikai ke foki mai kia STsii. Na’a nau fai pe ‘a e me’a totonu na’e fekau ange ke nau fai ko ‘enau ‘alu ‘o fakahaa’i
kinautolu ki he Taula’eiki. Ko e kehe ‘o e Samaletani, he na’a ne fai ‘e ia ke hulu atu ‘i he me’a na’e ‘amanaki atu
ki ai ‘a STsti. Na’e foki mai ia ‘o fakahaa’i ‘ene hounga’ia ‘i hono fakama’a ‘a hono kilia ‘o punou ‘o fai ‘ene lotu
ko e fakafeta’i mo e fakamald kia Sist. ‘Oku mahu’inga’ia ‘a e ‘Eiki ‘i he taimi ‘oku tau fai ai ke hulu atu ‘i he
me’a ‘oku ne ‘amanaki mai te tau a’u ki ai. ‘Oku hanga ‘e he talanoa ‘o e fu’u fiki na’e talatuku’i ‘e Sist ‘i he Uike
Tapu ‘o fakamanatu mai ‘a e me’a tatau. Ko e kau muimui ‘o Kalaisi ‘oku ‘ikai ke “fakato’ukai” ‘a ‘enau fua

lelei. ‘Oku nau hangg kinautolu ha ngoue ‘uheina ‘o lahi honau tapuaki. ‘Oku ‘ikai ha taimi ia ‘e ta’e fua ai he ‘oku
loloto ‘a hono aka pea ‘oku a’u ia ki he toka’anga vai, pea ‘oku mo’ui ma’u pe. Ko e me’a tatau ‘oku fiema’u ‘e
Kalaisi meiate kitautolu ‘oku toloto monii’ia ‘i he’ene kelesi ‘i he ‘aho kotoa ‘o ‘etau mo’ui. ‘E mahu’inga ke tau
fakahounga e ‘ofa ta’e lau hia ‘oku tau ‘inasi ai mei he ’aho ki he ‘ah6. Pea mo i4, ‘e mahu’inga ke tau ngaue lelei
‘aki ‘a e me’a’ofa fungani ‘o e mo’ui kuo faka’inasi ‘aki kitautolu, ke tau fai ai ha ngaue lelei ke tokoni ki ha kakai
kehe.

‘Anau, Lotu mo e ’Aukai: Pe ko e ha pe ha fatongia ‘e ‘Otua ‘oku ke ui au ki ai, tokoni mai ke fai ke hulu atu ‘i
he me’a ‘oku ke ‘amanaki mai ki ai. ‘Emeni.

Tokonaki, ‘Okatopa 11: Lau Folofola — Luke 17: 11-19.

Ki’i Ama: Luke 17:19, “Pea lea ange ‘a Sist ki he tangatd. ‘Tu’u, ped ke ‘alu. Kuo fakamo’ui koe koe’uhi ko ho’o
tui’” (Taulua).

Pou ‘Ao: ‘Oku tau toe hokoatu pe he Leésoni na’a tau fakalaulauloto ai ‘aneafi. Ko hotau Ki’i Ama ki he ‘ah6 ni ko
e folofola ia ‘a Sist ki he Samaletani na’e foki mai ‘o fakamald ki he ‘Eiki koe’uhi ko ‘ene fakama’a hono kilia.
Na’e hoko ‘ene ha’u ke toe fehu’ia ai ‘e STsii ‘a e toenga ‘o e toko 9 na’e fakama’a fakataha mo ia. Tokanga’i ‘a
hono tala fakapatonu mai ‘e Sisii ko e matapule na’e foki mai ko ¢ “muli.” Ko e lea “muli” ko ¢ ha’u mei he lea
Kalisi pea ‘oku ‘uhinga ki ha taha ‘oku ‘ikai ke nofo pe lau he fonua ‘oku lolotonga ‘i ai pea ko e ‘uhinga hono ua
‘oku hiki ‘e Paula ‘i he’ene ‘Ipiseli ki ‘Efeso 2: 12, “’lo, manatu, ko e taimi ko id na‘e ‘ikai hamou kaunga ‘ia
Kalaisi, ka mou nofo ko e kau fakahee i mei he pule ‘anga ‘o ‘Isileli, ko e muli ta ‘ekau ‘i he ngaahi fuakava ki he
Talaofa, ko e kau ta ‘e-ha- ‘amanaki-lelei, mo e kau taka he ‘univeesi ta‘ema ‘u ‘a e ‘Otua.” Pea mahalo na’a ko e
‘uhinga lahi ia ‘o e vivili ‘a e muli ni ke foki mai he na’e mahu’inga ki ai ke ‘oua na’a ngata pe hono fakama’a ia
mei he kilia, kae huluatu pea mahu’inga ange ke fakakau ia ki he Hako Tapuha ‘o e Tala’ofa. Ko hotau Ki’i Ama ki
he ‘aho ni ko e ua ia ‘o e tu’utu’uni na’e fai ‘e Sisii kiate ia. Ko e “uluaki ko ‘ene fekau ke “Mou 0 p€, ‘o fakaha
kimoutolu ki he kau taula‘eiki.” Ko hono ua eni ko ‘ene fekau, “Tu’u ped ke ‘alu.” Ko e ‘uluaki fekau, na’e mahino
hono taumu’a ko ‘enau hangatonu ki he kau taula’eiki. Ko e fekau hono ua ‘oku ‘ata ai e Samaletani ki he feitu’u ke
“Tu’u ‘o ‘alu ki ai.” ‘Oku tau’ataina ia ke ‘alu ‘o fakahaa’i ia ki he kau taula’eiki ‘o hangg ko ia ‘oku tau tui na’e fai
‘e he toko hiva. ‘Oku ‘ikai ha lau ‘a e talanoa ki he feitu’u na’e ‘alu ki ai ‘o tatau pe mo e toko hiva. Ka ko e me’a
pe ‘oku mahind, na’e fakakakato ‘e he toko hiva ‘a honau fakamo’ui. Kuo nau fakakakato e tu’utu’uni na’e fai kiate
kinautolu pea kuo nau mo’ui. Pea ko e ngata ia ‘a honau talanoa neongo ‘oku te’eki ai ke kakato. Mahalo kapau te
nau toe fetaulaki mo e Samélia te ne talanoa kiate kinautolu ‘a e fiefia mavahe na’a ne ma’u mei he’ene foki kia
Sist. Te ne fakamatala ange kiate kinautolu ‘a e ‘ikai ke ngata pe ‘i hono fakama’a ‘e Sisii ‘a hono kilia, ka na’a ne
fakamo’ui mo hono laumalié. ‘Oku fefe kitautolu ‘i he ngaahi ‘ah6 ni? ‘Oku tau fiema’u e fakamo’ui ‘a e ‘Otua
Mafimafi? ‘Oku fiema’u ke fakamo’ui kitautolu mei ha mahaki’ia fakaesino, fakaeloto pe fakalaumalie? Ko e
feitu’u lelei ke kamata ai ‘a e fakamo’ui ko 14, ko ‘etau fakafeta’i mo fakamalo’ia ‘a e ‘Otud he loto hounga’ia
mo’oni koe’uhi ko e ngaahi tapuaki ‘o e mo’ui kud ne faka’inasi ‘aki kitautolu he ‘aho kotoa ‘etau mo’ui. Pea tau
tauhi ki he ‘Otua mo e kaunga’api ‘aki ‘a e laumalie ‘o e hounga’ia, tui mo falala kakato ki ai ke ne fai hotau
fakakaukaud mo fakamo’ui.

‘Anau, Lotu mo e ‘Aukai: ‘E Sisii na’a ke tuku atu, Mo kouna ho’o kau Faifekau, Ke fai he potu fulipe ‘A e
Misinale laumalie.

Sapate, ‘Okatopa 12: Sapate hono 18 Hili "a e Pénitekosi. (Lanumata).
Lésoni: Selemaia 29:1, 4-7; Saame 66:1-12; 2 Tijmote 2:8-15; Luke 17:11-19.

Monite, ‘Okatopa 13: Lau Folofola — 2 Timote 3: 14-17.




Ki’i Ama: 2 Timote 3: 16-17, “Ko e Folofola kotoa kuo fakamanava’i ‘e he ‘Otua, pea ‘oku ‘aonga ki hono ako’i
mo tokoni’i e kakai, mo hono fakatonutonu mo fakahinohino ‘enau mo’ui, koe’uhi ke mateuteu ai ‘a e kakai ‘a e
‘Otua hono fai e ngaahi ngaue ‘aonga kehekehe.”

Pou ‘Ao: Ko e tefito'i kaveinga "o e tohi, “ko e fa‘a kataki.” Na‘e fale‘i mo fakalotolahi‘i ‘e Paula ‘a Timote ke ne
tu‘u ma‘u ai pe ‘i he‘ene malanga‘i ‘a Sist Kalaisi, ke ne pipiki ai p€ ki he akonaki mo‘oni ‘o e Ongoongolelei mo e
Fuakava Motu‘a, mo fai hono fatongia fakafaiako mo faka‘evangeliod, neongo ‘ene fehangahangai mo e ngaahi
faingata‘a mo e ngaahi fakafepaki.” (Talateu). Ko e laumalie ‘eni na'e fatu "aki "e Pauala "a "ene talatalaifale "oku
ha i he Ki'i Ama ‘o e ‘ah6 ni. Ko “ene fakamahino kia Timote, ‘oku fe'unga "anoa "a e “Folofola ... kuo
fakamanava'i ‘e he 'Otud” ke fai "aki ‘a hono “ako’i, tokoni'i, fakatonutonu, mo fakahinohino” ia, ko e “kakai "a e
*Otua,” koe'uhi ke ne malava "o fai ‘a e ngaahi ngaue "aonga kehekehe kuo ui ia ki ai. "Oku mahino ‘a e ma'u
‘anga mafai ‘o e Folofol4, he neongo ko e hiki "e he tangata, ka na'e “fakamanava’i "e he ‘Otua” "a hono hiki, ko e
Folofola Moui (Living Word). Me apango kuo hoko ‘a e Folofola ko e me’a kuo fai ai "a e femotumotuhi, tu'unga
*1 hono fakakikihi'i "o e “mo’oni.” "Oku fa'a ngaue aki "e he tokolahi ‘a e Ki'i Ama "o e "ah¢ ni, ke taukave'i "aki
‘a ‘enau “mo’oni,” pe ko ‘enau fakatonulea’i ha kupu'i Folofola ke taukave'i *aki ha me'a “oku nau tui malohi ki

ai. "Oku tau h¢ mama’o "1 he taimi ‘oku tau me'angaue aki ai "a e Folofola Mo ui na'e fakamanava'i “e he "Otua,
ko e mahafu ke tukuhifo ‘aki ha ni‘ihi, vahevahe'i mo fakasi‘isi‘i. Tala ‘e he kau faiako Folofola ‘a € maumau lahi
“oku hoko ‘1 hono me'a ngaue aki "a e Folofold ko e me"a malohi faka-kautau ke maumau’i mo tamate'i "aki ha toko
taha kehe, kae ‘ikai ke ngaue’aki ko e ki'i hele masila (hele fai tafa “a e toketa) "oku sivisivi'i ‘aki "a hotau lot6. Ko
e laumalie ia "0 ¢ Ki'i Ama "o e ‘aho ni. Ki he ako‘i: Ko e Tohitapt ko ha ma‘u‘anga tokoni ia ki hono ako ‘o ¢
mo‘oni, ‘o ‘ikai ko hono fakamafola ‘o e ta'e mahino mo e ta‘e‘ild. ‘Oku ngaue mai "a e Folofola ke ako'i kitautolu
ke mahino ‘a e ‘Otud, mo ‘ene fekau'aki mo kitautol, kaunga®api, mo mamani. Ki he valoki mo e fakatonutonu:
Ko e fatongia ‘o e Tohitapt ke pole'i hotau kita ke tau ‘uluaki a'usia ‘a “etau tonounou mo ‘etau angahala, ‘o ‘ikai
ko hono fakae‘a ‘a e ngaahi mele mo e tonounou "o ha ni‘ihi kehé.

Ko e me'angaue ke fakatonutonu kitautolu 'i he taimi 'oku tau hé ai mei he ngaahi founga 'a e 'Otua pea ke fakafoki
kitautolu ki ha tu'unga totonu. Ko e Folofola ko hotau leuleu mafana, ko hotau tokoni "ofi, ko hotau kaungamea'a
mamae. Ko e taimi pe "oku tau me'a ngaue aki ai "a ¢ Folofola ke taukave'i ‘a e fehi'4, pea ke patoloaki "a e
maumau mo ¢ femotumotuhi, pea mahino kiate kitautolu, kuo tau hé mei he “ako, tokoni, fakatonutonu mo e
fakahinohino” na'e fatu ‘aki ‘a e Folofola ke hoko ko h tau mo'ui‘anga "o “ikai ke "ohofi tamate'i ‘aki ha ni‘ihi. Tau
tali ‘a e me'a’ofa fungani "a ¢ "Otud, ko e Folofola Moui, pea me'angaue aki ke “ “Ke tau fakamo'oni "oku ‘afio ‘a
e ‘Otua ‘i hotau lot6: Ko e Fononga ‘o ¢ Tupulekina mo ¢ Hounga’ia.”

‘Anau, Lotu mo e ‘Aukai: ‘Oku ‘ia Kalaisi pé he Folofola mo’ui, Me’akai ia he Laumalie, He Folofola mo’ui;
Me’a ke maama ‘a e loto, Fakatupu ‘a e poto. Lea fakaofo, Lea ‘oku vovo, Ko e fu’ufu’unga mo’ui.

Tusite, ‘Okatopa 14: Lau Folofola — Saame 119: 97-104.

Ki’i Ama: Saame 119: 99-100, “‘Oku ou ‘atamai ange ‘i hoku kau faiaké kotoa; He ‘oku fai ‘eku fakalaulauloto ki
ho‘o ‘G fakamo‘oni na. ‘Oku lahi ‘eku ‘ilome‘a ‘i he kau matu‘a, Koe‘uhi Ku6 u tauhi ho‘o ngaahi fekau na.”

Pou ‘Ao: "Oku tala ‘e he kau faiako ‘o e kuonga mu’4, kapau "oku finangalo ‘a e "Otua ke ne tapuaki'i koe, te ne
tuku mai "a e tokotaha poto ‘i ho'o mo'ui. Pea kapau "oku loto "a e fili ke ne haveki koe, te ne tuku mai "a e
tokotaha poto ki ho’o mo'ui. Ko e poto mo'oni ko hono ‘ilo ko hai na’a ne ‘omai ‘a e potd ki ho’o mo’ui. (When
God wants to bless you, he puts a wise person in your life. When the enemy wants to destroy you, he also puts a
person in your life. Wisdom is knowing who sent who.) *Oku tau vakai ki he poto mo’oni faka-'Otua ‘i he Saame "o
e "aho ni. ‘Oku tau mo'ui ‘i ha sosaieti ‘oku lahi ai ‘a e me’a ke tau fili mei ai ‘o fakatatau ki he’etau fiema’a. "Oku
fihitu'u "a e ““ilo mo e mo oni” ‘i hono fakaa'u mai ‘e he ngaahi ma'u'anga tala ‘o e kuonga ni. Ka tau vakai ki he
mo oni faka fonua mo faka politikale, "o tatau ‘i Tonga mo e fonua ni, "oku fihi tu'u "a e ngaahi tala ‘oku nau
fe*au'auhi ki he “mo’oni.” Kuo lahi ‘a e ngaahi letio, nusipepa, televisoné mo e ngaahi ma’u’anga tala ‘oku fakafou
mai ‘i he ngaluopé pea ‘oku tau’ataina mo kehekehe ‘a ‘enau founga fakahoko ‘o e ongoongo ‘o fakatatau ki he
‘asenita faka-politikale, faka-Siasi, fakafo’ituitui etc. ‘oku nau tu’uaki. Ko hotau fatongia leva ke tau sivisivi’i ‘ae
ngaahi tala mo e ngaahi ma'u anga tala ‘oku tau fanongo mo sio ai ke toki ma’u mei ai ‘a e mo’oni. Pea na’a mo e
mo’oni faka teolosia, ‘a hono fakamatala'i a e fe'ao "a e *Otua mo e tangata, "oku talanga'i mo fihi

tu'u. Me'apango kuo hoko “a e fefusiaki ko 14 ko e me’a ke ne vahevahe'i "a e nofo "a e kainga, i he lotofale ‘o e
Siasi, famili mo ¢ fonud. Pea tau toki fekihiaki ai pe ko e f€ "a e Siasi mo’oni mo e tokateline “oku totoni. Ko e
L&soni ‘o e ‘ah6 ni ‘oku fokotu’u mai ai ‘e he fatu Saamé ‘a e founga ke fai ‘aki ‘a hono sivisivi’i ‘o e ngaahi me’a
‘oku “mo’oni” pea ko e me’a fe’unga ia ke fafanga ‘aki hotau laumali¢. Na’e mahino ki he fatu Saamé ‘a e

palopalema ‘oku tau fekuki faka’aho mo i, ‘i he lahi ‘a e ngaahi me’a kehekehe ‘oku ne felei ‘etau fakakaukau pea
tau he ai mei he mo’oni. Ko e founga p€ ‘e lava ai ke tau kei tu’u ma’u ‘i he mo’oni ‘a e ‘Otua ko ‘etau mo’ui’aki ‘a
e Folofola ‘a e ‘Otua ‘i he ‘aho kotoa pé. He "oku tau ma'u ai ‘a e “potd,” "o tau “’atamai ange” “iate kinautolu "oku
nau feinga ke fai hotau ako'i hala, pea tau “*ilo’ilo me'a ai” ke tau malava "o fakafehalaaki'i "a e ngaue mai "a e

fili. Ka ko e taupotu "o e koloa ‘o e poto faka-"Otua "oku tau a'usia ‘i he"etau fakalaulauloto ki he'ene 1ad, ko “ene
faka'ilo mai kiate kitautolu "a e fakangatangata "a "etau a'usia pea mo e fiema'u ke tau kei nofo ma'u "1 he fekumi
mo e fakalaulauloto ki he “ene lad. Tauange ke tau hanganaki ‘i he feohi faka'aho mo “ene Folofola, pea tau
fakalaulauloto ki ai “aho mo e pd, ke tau a'usia ai ‘a e poto fakae "Otud "1 he mamani faingata’a "oku tau mo'ui ai.

‘Anau, Lotu mo e ‘Aukai: Sisu ko ko e pe ‘a e Maama moonia, fa'ahinga poto kehekehe, ko ho huelo ia. ‘Emeni.

Pulelulu, ‘Okatopa 15: Lau Folofola — Luke 18: 1-8.

Ki’i Ama: Luke 18: 7-8, “’Ikai koa ‘e malu’i ‘e he ‘Otua ‘ene kakai ‘ofeina ‘oku nau lotu ki ai he ‘aho mo e
pd? Ko e me’ani ‘e hanga kehe ai pe meiate kinautolu? ‘Oku ou tala fakamatoato atu kiate kimoutolu, te ne
tokoni’i leva kinautolu. Ka ‘oka hoko mai e Foha ‘o e Tangata ki mamani, he te ne kei ma’u ha kakai ‘oku tui?”

Pou ‘Ao: Na'e talaki "e he kau tala-fakapalofita *o onopooni “e fakahoko “a e “Punakaki” "1 Sepitema 23, 2025, ko
e fakamo'oni ki he Ha'ele hono ua mai ‘a Kalaisi. Pea “ikai ke hoko, pea toe fai ‘a hono liliu si'i, "o peh€ ko e ki'i
fehalaaki si‘isi'i pe "1 he fetongi mei he tohi mahina "o e kuonga mu'4 ki he tohi mahina "o e kuonga ni, pea tokua
na'e “ikai ke mea'i ‘e Sisi "a e liliu ‘o e tohi mahina, pea "oku "uhinga ai “a e ki'i fehalaaki, ka ko e "aho totonu ko
*Okatopa 6-7, 2025. *Oku tau kei ‘i heni pe, "0 mahino na'e ‘ikai ke fakahoko ‘a e Punakaki. Ko e tui mo e lota ko
e ngafa “e fai pe "o a'u ki "itaniti, "o “ikai ke tau pule ki hono taimi mo hono founga. *Oku loloto ma'u pe ‘a e
talanoa fakatata (Parables) “a Sisii. 'Oku kau "a e talanoa ‘oku tau fakalaulauloto ai "1 he talanoa “oku lahi hono
ngaahi faka uhinga, pea ala fihi "a hono fakatonulea'i. Ka ‘oku maama mai "a e ngaahi fakakaukau lalahi mei he
talanoa. Ko e "uluaki, ko hono fakamahino mai ‘e Sisii, kapau "oku ala fai lelei "a e fakamaau faka-e-mamani ko
eni, pea fefe ai "a e "Otua ko e Fakamaau faka-lao, pea "oku ne mafeia "a e me'a kotoa pe 'i he fononga'oku tau fai "i
he mamani ko eni. Pea fakamama'u ‘a e Ki'i Ama "o e "aho ni ki he mahino ‘e a'u mai ‘a e fakamo'ui fakalaé mo e
meesi "a ¢ "Otua ki hono kakai i he taimi haohaoa pe ‘a e "Otua. Ko e 'Otua “ okt ne kau "1 he'etau “apisia, Ha'u
“ete vaivai ‘o pukepuke, Toki kaume’a fafale ia, Sisti pe! Sist pe!” "Oku "ikai ke hangg ko e fakamaau fakamamani
‘o ¢ Palapolo 'a Sisii. Ka ko e uki mo e fekau ‘o e Palapol6 ke tau tu'u ma'u, ‘o lotu ta'e tukua, pea tauhi ki he “etau
‘amanaki lelei, "o matatali ki ha *aho mo ha houa "o ‘ene foki mai, pea ko “etau foki kiate ia, ke mahino *oku tau
tauhi "a e tui totonu. Me'apango he “oku lahi pe “a e kau tala faka-paldfita loi ‘1 he fononga "oku tau fai. Pea
mahino ‘a e makehe atu "a e ni'ihi, pea ngalingali "oku hii ai pe mo e aafe ki he ‘atamai vaivai, ‘o hangg ko e kau
tala "o e Punakaki. Ka "oku tau kau pe mo kitautolu 'i he talatala kehe "o tau fokotu'u "a "etau ngaahi faka'uhinga ‘o
tau mavahe ai mei he tui mo'oni. Tau tala "oku kei toe lahi pe hotau taimi. Tau tala "oku sai pe "etau fai "a e fanga
ki'i “angahala iiki” he “oku tau tokanga pe ki he lotu mo fua "a e ngaahi kavenga ‘a e Siasi. Pea tau h€ ai "o
fakamoleki hotau taimi pea tau feto'oaki ai ‘i he fononga. "Oku fefe "a e fononga "oku tau fai? “Ka ‘oka hoko mai e
Foha ‘o e Tangata ki mamani, he te ne kei ma’u” ko e "oku ke tui pea "oku ke fakahoko "a e ngaahi ngaue ‘oku
fakamo'oni ki ho'o tui? Tauange ke fotufotuaki pea ha sino "a “etau tui i he'etau to'onga mo'ui ‘i he "aho ni, pea
mo e ‘aho kotoa "o e toenga "o ‘etau mo ui.

‘Anau, Lotu mo e ‘Aukai: Lotu kainga he me’a kotoa, Ko Sihova ‘e fanongoa. Faingofua pe faingata’a, Lotu ai pe
‘o ta’e tala’a.

Tu’apulelulu, ‘Okatopa 16: Lau Folofola — Selemaia 31: 27-34.

Ki’i Ama: Selemaia 31: 31, “Vakai, ‘oku hoko mai ha taimi — ko Sihova ia mei he Ta’ehamai — ‘a ia te u fai ai mo
e fale ‘o ‘Isileli mo e fale ‘o Siuta ha fuakava fo’ou.”

Pou ‘Ao: Ko e “Lad” na’a ne pukepuke ‘a ‘Isileli mo e ‘Otud ki he’ena Kovinanité. ‘Oku fakamahino mai ‘e
Selemaia ‘i hotau Ki’i Ama ‘a hono toe fakafo’ou ‘o e Fuakava ko ia ‘i he kaha’u. Ngalingali na’e maumau ‘a e
Fuakava ‘i hono teu fakafo’ou. Ko e ‘uluaki Fuakava na’e hiki ia ‘i he maka (Lao ‘a Mosese) pea kapau leva ‘oku
‘ikai ke toe ngaue ‘a e Lao na’e tongi he maka, pea liliu e founga ‘o tongi ia ki he lotd. Ko e fatongia ‘o ‘Isileli ko
‘enau tauhi e Lao ‘a Sihova, pea ko e fatongia ‘o Sihova ko ‘ene tauhi ‘a ‘Isileli. Ko e Kovinanite ‘o e fetauhi’aki,
pea hangg pe ko ha toe aleapau, ‘oku maau mo ma’opo’opo hono hiki he pepa mo e maka, kae ‘ikai ke fu’u maau
mo movetevete hono faka’ulungaanga’i. Angahala ‘a ‘Isileli kia Sihova ‘i he ‘ikai ke nau fai ki he’enau aleapau,
pea ‘oku mou mea’i pe ‘a e tu’unga na’e a’u ki ai ‘a ‘Isileli. Ko e kakai pele eni ‘a Sihova, ne ta mo tupe’i ‘e

Papilone ‘o hange ha li’ekind. Ko e ‘ahd ni kuo hoko mai e folofola ‘a Sihova ki he Palofita pea ko e tala ‘o e
fakatu’amelie mo e ‘amanaki lelei. “’E ‘i ai e ‘aho ‘i he kaha’u, ‘e fai ai ‘e Sihova mo ‘Isileli mo Siuta ha Aleapau
Fo’ou.” Ko e taimi ia ‘o e nonga ‘a e lotd mo e fakakaukau, he kuo na’a e tangi, pea fiefia e mamahi. Ko e me’a
fo’ou ia ‘oku fai ‘e he ‘Otua ki hono kakai, ko hono hiki ‘ene Lad ‘i honau lotd6. Ko e me’a fo’ou ia ‘e hoko, “Loto
mo e ‘atamai Ko ho Pule’angé ia, Fokotu’u taloni ai Tala ai ho fatongia.” Ko e “Fuakava fo’ou mo e ‘Otua,” ko
‘ene fakafo’ou a loto pea fotufotuaki ia he tauhi va ki he ‘Otud mo e kakai. Kapau na ko hono tohi pe ki he lotod, ka
‘oku faingata’a he kuo pau ke ho’ata ia he mo’ui ki tu’a. Ko e tohi ki he loto, ‘a e Fuakava fo’ou mo e ‘Otud, ‘oku
kamata ia ‘i he Fakatomala mo e vete angahala. Kuo nau situ’a mei he ‘Otud, pea kuo ngalo honau Koeli. Kuo
fetongi ‘e he Ouau e tauhi va. “Vakai ‘oku hoko mai e taimi ... Ko Sihova ia mei he Ta’ehamai ...” Ko kimoutolu
na’a mou situ’a mei he ‘Otua te mou toe tafoki ki ai, pea te mou tauhi ia ko homou ‘Otua pea te ne tauhi kimoutolu
ko hono kakai. Ko e talanoa ‘o Sisi, ko e talanoa ia ‘o e “Fuakava Fo’ot.” Na’e ‘iloa ‘a Selemaia ‘i hono kuonga
ko e Palofita Tangilaulat, kae tala ‘e ‘Aisea ‘i hono taimi, ko STsii ‘a e Sevaniti Falenga Mamahi. Fakakakato ‘ia
S1si ‘a e me’a na’e sio ki ai ‘a Selemaid. Ko e hoko mai ‘a Kalaisi, ko e hoko mai ai pe ia ‘a e Pule’anga ki
mamani. Ko e Fuakava fo’ou na’e fakakakato ia ‘e Kalaisi ‘i he’ene Pekia mo ‘ene Toetu’u. ‘Oku tau fakamo’oni
ki he Fuakava Fo’ou ko ia ‘i he’etau Komiunioni Toputapu, “Pehé foki ‘ene to’o ‘a e ipt ‘i he hili ‘a ¢ ‘Ohomohé.
Pea ‘i he hili ‘ene fakafeta’i ia na’a ne ‘oange ki he’ene kau Ako ‘e ne me’a. ‘Ko hoku toté ‘eni ko e toto ‘o e
Fuakava fo’ou. Lilingi ma’amoutolu mo e tokolahi koe’uhi ke lava ai ‘a e fakamolemole angahala. ‘Ilonga
ho’omou ma’u ia, mou fai pehe ko hoku fakamanatu.”

‘Anau, Lotu mo e ‘Aukai: Tongi ho’o la6 ki hoku lot6 ‘e ‘Otua, pea ke ako’i au ke u poto ‘i hono tauhi hoku va ki
he ‘Afiona pea mo e kaunga’api. ‘Emeni.

Falaite, ‘Okatopa 17: Lau Folofola — 2 Timote 3: 14-4:5.

Ki’i Ama: 2 Timote 4: 5, “Ka ko koe ia, ke ke loto mokomoko ai p&¢ mo ‘Gkuma. Tiikuingata hono malanga‘i e
Ongoongo Lelei pea fai ke a‘u ho fatongia mei he ‘Otua.” (Taulua). Ka ko koe, ke ke faka‘ehi‘ehi mei he kona ‘i he
me‘a kotoa p€; kataki e ngaohikovia, fai ‘a e ngaue faka‘evangelio, fai hono kotoa ‘o ho lakanga. (TMB)

Pou ‘Ao: Hangg ko ia ne tau lave ki ai ‘i he kamata’anga "o e uiké, na’e feinga ‘a Paula ke fakatoka ‘a e ngaahi
koloa mahu’inga "o e ngaue faka-faifekau kia Timote. Ka "1 he taimi tatau ko e faiako "eni "a e taukei mo e
mataotao ‘1 he mala’e "o e evangelio mo e tauhi kakai, he na'e lave'i ‘e Paula "a e faingata’a ‘e a’u ki ai ‘a e ngaue
‘a Timoté. Ko e akonaki "a Paula kia Timote — Fai pe hono tukuingata ‘i he malanga mo e akonaki ‘o fakahoko ‘i he
ngaahi founga kehekehe, kae mahino pe ki ai ‘e ‘i ai pe ‘a e fa'ahinga ‘e “veli honau telingd”, pea nau hanganaki ‘i
hono “fokotu’u niu” mai ‘enau ngaahi talatalakehé. “Ka ko koe ia, ke ke loto loto mokomoko ai pé mo

‘kuma...” Tatau ai p&, pe e tali ‘e he kakai pe ‘ikai, pe te nau lau mai, ‘ita mai, mamahi mai, pe ko e ha "a e
tokunga ‘e a’u ki ai "a e kakai, ko eni ‘a e akonaki ‘a Paula ki hono foha i he Lota-— “ke ke loto mokomoko ai pe”
pea "1 he fakalea ‘a Molitoni, “ke ke faka ehi’ehi mei he kona.” Ko e malie ‘eni ‘o ¢ Folofola, ‘o ¢’a heni ‘a e
tefito’i palopalema ‘oku tau fa’a fekuki mo ia ‘i he talanoa ki he Folofola, ‘i he fakakaukau ko e fo'i lea kotoa pe "i
he Tohitapu ko e folofola tonu ia ‘a e "Otua, pea "oku fiema'u ke tau tali kakato ‘a hono ‘uhinga. Kae mahino ‘i he
ongo liliu ko “eni, ko e Folofola ko e hiki "e he tangata, pea ko e tangata na'e mo’ui ‘i he kuonga mo e *atakai, pea
kuo pau ke ‘i ai "a e fekau'aki "a e ta’au ‘o e kuonga, taimi, ‘ulungaanga fakafonua, lea, mo e ha fua, pea mo e
tangata na'a ne hiki "a Folofola. Pea e lau "e he tangata / fefine "oku mo'ui ‘i he kuonga mo e ‘atakai kehe, pea "e
pau pe ke fekau'aki. Ko e naunau totonu ia "o e Folofola ‘oku Mo'ui. Ka tau foki ki he Ki'i Ama. Ko e lea “loto
mokomokd” (sober) ko e liliu mei he lea faka-Kalisi "oku “uhinga ke fiemalie, mokomoko, fakamauma'u mo
nonga. Ka ‘i he tikisinale liliu mei he faka palangi ki he faka-Tonga, "oku liliu "a e sober ko e “ikai hu'akava'ia,”
“o fetaulaki ia mo e liliu “a Molitoni. Pea mahalo "oku fe'unga pe, he ko e fehangahangai ‘o e loto mokomoko ko e
hoha'a, longoa’a, tafulu, "afungi mo e ha fua "a e ngaahi "ulungaanga ‘oku "osi hangg pe ia ha kona. Ka "oku
mahu'inga makehe "a e liliu “a e Taulua "o tautautefito ki he kuonga ni. "Oku a'u ki he lotofale "o e Siasi, "oku hoko
ai "a e maumau mo e femotumotuhi. Pea ala mai "a e ngaahi fu'u misini faka politikale, tekinolosia, fakasdsiale ‘o
faka'ai'ai "a e fehi'a mo e fesitu'a'aki, pea hoko ‘a e kauhala kehekehe "1 he ngaahi isiu (issues) ‘o e kuonga ni, ko e
maumau'anga ‘o e Siasi, famili mo e kaungame’a. Oku "aonga lahi "a e uki ke tau fakamokomoko "o tukuange ha
faingamalie ki he manava’ofa, fakapotopoto, toka'i mo e ngaahi kelesi "a e "Otua ke ngaue mai ki hotau lotd6 mo
‘etau mo'ui. Pea te tau mavahe ai mei he maumau mo e femotumotuhi "o “tau fakamo'oni “oku ‘afio “a e ‘Otua ‘i
hotau loté: Ko e Fononga ‘o e Tupulekina mo e Hounga’ia.”

‘Anau, Lotu mo e ‘Aukai: 'E Laumalie me'a mai ke tau fe'ao tu'u ma'u "o "omi ‘a e loto mokomoko mo faa'a
‘ukuma keu “inasi ai, peau hoko ai ko ho fakamo'oni ‘i he mamani ko “eni. ‘Emeni

Tokonaki, ‘Okatopa 18: Lau Folofola — Selemaia 31: 31-34.

Ki’i Ama: Selemaia 31: 34, “Pea ‘e ‘ikai kei ako ‘e ha taha ki hono kaunga‘api, pe ki hono kainga, ‘o pehg, ‘Mou
‘ilo ‘a Sihova: he te nau ‘ilo au kotoa pg, ‘o fai mei he si‘i ki he lahi - ko Sihova ia mei he Ta‘ehamai. He te u
fakamolemole ‘enau kovi, pea ko ‘enau ngaahi angahala ‘e ‘ikai te u toe manatua.’”

Pou ‘Ao: 'Oku ‘i ai ‘a e palovépi "a e kau Siaina "oku pehé: Ko ia ‘oku "ilo, ‘oku “ikai lea; ko ia ‘oku led, "oku
‘ikai “ilo. (Those who know do not speak; those who speak do not know".) Ko e fakakaukau "okt ne lave'i ‘a e
loloto mo e kanokato ‘o e ILO, pea mo “ene liua mo tu'utu'unia ‘a e mo'ui, ‘o mavahe ia mei ha me'a “oku ako'i pe
ko ha me'a "oku lea “aki pe talangutu p&. Ko e naunau ia ‘o ¢ Kovinanite fo’ou ‘a Sihova mo e kakai ‘Isileli pea mo
hono fakaikiiki. Na'e makatu'unga "a e ILO “e he kau 'Isileli "a e ‘Otud mei he ngaue na'e fakahoko ‘e he *Otua
kiate kinautolu. Na'e tuha pe ke li*aki kinautolu ‘e he "Otud pea ne tukuange ke nau nofo popula ai p&, ka na'a ne
“fakamolemole’i ‘enau kovi, pea ko ‘enau ngaahi angahala ‘e ‘ikai te u toe manatua.” Na'e ‘"ikai ko ha me'ana'a
nau ako ki ai, pe ko ha me’a na'e talaki pe kiate kinautolu, pe ko ha me'a ne nau faka'amu pe ki ai. Kakoe
fakamolemolé mo ¢ mo'ui fo'ou ko ¢ me’a ne nau sio tonu ai, pea nau a'usia tonu. Ko e sio tonu ko ia, mo ¢ “ilo
tonu ko 14 “oku makatu'unga ai “a e kovinanite fetauhi'ahi ‘a e kakai ‘Isileli pea mo e "Otua. Ko e kovinanite ko ia
na'e fakasino "1 he kolosi, pea "oku kei hoko ko e makatu'unga ki he fetauhi'aki ‘oku tau fai pea mo e *Otua. Oku
fefe “etau tauhi ki he kovinanite ko ia? *Oku ha nai mei he'etau t6 onga mo ui-"etau led, ngaué, fai tu'utu'uni ki he
“etau pa‘anga mo ‘etau koloa, fai tu'utu'uni ki hotau taimi - “oku tau ‘ilo "a Sihova? Na'a "‘oku kei ‘ekea pe ‘e ha
ni'ihi ‘o hangg ko e fatu fehu'i "o e Ki'i Ama "o e "aho ni, “ okt ne “ilo nai "a Sihova.?” Na'a "oku tau mo'ua i
hono talanoa'i, pea tau poto'i ‘i hono fakamatala'i “etau tui mo “etau tauhi ‘a e kovinanite mo e ‘Otud, kae kei fifili
*a e kaunga fononga pe ko hai koaa hotau *Otua. He ‘oku mo'oni a e palovépi "a e kau Siaina, ko e ILO ko e me'a
‘oku loloto mo aofangatuku. Kapau "oku tau ‘ilo ‘a e "Otud, pea "oku tu'utu'unia ‘e he ‘ilo ko i4 ‘a “etau mo'ui, ‘o
liliu kitautolu i loto mo tu'a, pea “e ha sino ia ‘i he t6'onga mo'ui mo e ngaue te tau fakahok6. Mo'oni ‘a e tala
‘oku fa'a ongona ‘i he feohi'anga, “malo pe "a e favai, ka "oku feima'u "a e fo'i topai.” Tauange ke tau fakapapu'i
“oku tau 'ILO “a e 'Otua, pea tau fakasino mo fakatd ongamo'ui'i ‘a e "ILO ko ia "i he "etau mo'ui. Pea “Ke tau
fakamo'oni "oku ‘afio “a e ‘Otua ‘i hotau lotd: Ko e Fononga ‘o e Tupulekina mo e Hounga’ia.”

‘Anau, Lotu mo e ‘Aukai: "Oku ou “ilo “a hoku huhu'i, ne fua “eku hia ‘i he funga ‘akua. O ui keu ha'u "o ma'u
‘a e mo'ui, pea fakafeta'i na'aku ha'u "o ma'u. Ka e fefe ‘a koe, "a ko e “ala. ‘Emeni.

Sapate, ‘Okatopa 19: Sapate hono 22 Hili ‘a e Pénitekosi. (Lanumata).
Lesoni: Selemaia 31:27-34; Saame 119:97-104; 2 Timote 3:14-4:5; Luke 18:1-8.

Monite, ‘Okatopa 20: Lau Folofola — Saame 65: 1-8.

)

Ki’i Ama: Saame 65: 1, “E ‘OTUA, ‘oku tatali ‘a e fakamalo kiate koe ‘i Saione: pea ‘e fai kiate koe ‘a e fuakava’
(TWB).

Pou ‘Ao: ‘Oku hanga ‘e he fatu Saamé ‘o fakahikihiki’i mo fakalangilangi’i ‘a e faka’ofo’ofa ‘o e Fkatupt, pea ne
vikia mo e ‘Otua na’a ne fai hotau ngaohi pea fakahaofi kitautolu mei he tu’utamaki mo e ‘auha pea fakaafe’i ke tau
fengaue’aki vaofi mo e me’a kotoa pe ‘i he’ene Fakatupu. Ko e uki ke kau fakataha ‘a e hako’i tangata mo e kotoa
‘0 e me’a fakatupu ‘i hono hiva ‘aki ‘a e fakaofo ‘o e ‘Otua ‘i he me’a kuod ne ngaohi ‘i he fonua, ‘a e mo’unga mo
lauua pea mo e ‘oseni ‘oku mafola. ‘Oku hanga ‘e hotau va mo e me’a fakatupu ‘a e ‘Otud ‘o fakamatala’i ‘a e
tu’unga ‘oku ‘i ai ‘etau tauhi va ki he ‘Otua. ‘Oku ‘i ai ‘a e feitu’u ‘oku ‘iloa ko Machu Picchu ‘i Peru, ‘Amelika
Tonga pea mo e Tele’a Toputapu (Sacred Valley) pea ko e taha ‘o e ngaahi “Me’a Fakaofo ‘e 7 (Seven Wonders of
the World), ‘o fakamatala’i ‘a e naunau’ia ‘o Sihova Sapaoti. ‘Oku hanga ‘e he Tele’a mo e me’a kotoa ‘oku ‘i ai ‘o
fakamanatu mai ‘a e fu’u mafi ‘o e ‘Otua ‘i he faka’ofo’ofa mo ‘ene naunau’ia. ‘Oku lau pe ‘e he kau ‘Initia (kakai
‘0 e fonua) ko e ‘afio’anga eni ‘o e ‘Otua. ‘Oku hangg ‘a hotau Ki’i Ama ki he ‘ah6 ni ko ha fono kuo talaki pea ‘e
fai ‘a e “tatali” ke fakatu'uta ‘a e ha'unga "oku tuha mo fe'unga pea mo e lahi "o e "Otua ‘oku tali. Ko hono
ha'unga, ko e “fuakava,” ko e foaki kakato "o e mo'ui mo e loto ke fai "aki 'a e me'a na'e tu'utu'unia ‘e he "Otua ki
he’ene me"a fakatupti. Ko hono fakalea "¢ he Filosefa ‘o Kalisi, Aristotle, “Na'e fakatupu e he 'Otua ‘a e me'a
kotoa pe ke fai ‘a hono fatongia totonu.” Pango pe he ‘oku fa'a mo'ua ‘a e fa'ahinga "o e tangata i he “sio-kitd” "o
nau fakakaukau ‘oku makatu'unga “iate kinautolu ‘a e ma'u'anga fakafeta'i 'a e ‘Otua. Kae fakamanatu mai ‘e he

Saame "o e ‘aho ni, ‘oku kau ‘a mamani kotoa he tauhi mo e fakalangilangi’i ‘o *Otua. "Oku fakaholo mamata ‘a e
ngaahi me’a ‘o e Fakatupu "oku fakalau “e he fatu Saamé he “oku nau kei talangofua kakato ki he tu'utu’uni mo e
‘uhinga na'e fakatupu ai kinautoll. Ka tau vakai ki he’ene me’a fakatupu "i he pongipongi, ‘oku kei hopo "aela'a i
hono taimi, "oku kei tala "e he manupund ‘a e a'u mai ‘a e "aho, "oku kei to "a e hahau ke fakamakona "a e funga
lautoka, “oku kei tafe “a e vaitafé ko e mo'ui‘anga "o e fonua. "Oku fefe "a e fakafeangai "oku tau fai, “a kitautolu
“kuo ke fakatoesi ‘i pé ke ne ‘otua, Pea ‘oku ke fakakalauni ‘aki ‘a e langilangi mo e faka ‘apa‘apa ‘ia?” (Saame
8:5). *Oku lele hake ‘a e ma ‘i he vakai ki he fakafeangai "a e tangata "i he mamani ko “eni. 'Oku "ikai ke tau fa'a
laua “a e me’a kuo maumau'i ‘e he tangata tu'unga "1 he ‘ikai ke tau fai "a e me’a "oku tonu ke tau fai. Tau tulituli
ke kau fakataha mo e ngaahi me"a fakatupu kotoa "a e "Otua, "o fakafonu “aki "a Saione, ‘a hotau loto, ‘a e fakamalo
pea fakasino "i he'etau tukupa “Ke tau fakamo'oni "oku ‘afio "a e ‘Otua ‘i hotau loto: Ko e Fononga ‘o e
Tupulekina mo e Hounga’ia.”

‘Anau, Lotu mo e ‘Aukai: Ko e ‘ofa hulu si'o “ofa "Eiki; Ko hai ha taha te ne fa’a a’au? Kau fie tala hano konga
si'i, ‘Ofa ne kumi ki he hia ko au, 'O fakaofi. ‘Emeni

Tusite, ‘Okatopa 21: Lau Folofola — Luke 18: 9-14.

Ki’i Ama: Luke 18: 9-10, “Ko e fo‘i talanoa fakatata eni na‘e fai ‘e Sist ke fanongo ki ai e kakai na‘e fie
ma‘oni‘oni, ‘o nau sio lalo ki he kakai kehé. ‘Tokua na‘e tutu‘u atu ha ongo me‘a ki he Temipalé ke fai ha‘ana lotu.
Ko e toko taha ko ha Falesi, pea ko e toko taha ko ha tangata tanaki tukuhau.””

Pou ‘Ao: 'Oku fakahinohino kitautolu ‘e Sisii ‘i hotau Ki’i Ama ki he ‘aho ni ki hotau kehekehe ‘i he taimi ‘oku tau
tu’u ai ‘i he ‘ao ‘o e ‘Otua Mafimafi. Ko e ‘uluaki fakatata, ko e Falesi pea ‘oku hanga ‘e he ngaue "oku ne fai pea
mo hono tu’unga ‘1 he sosaieti ‘o fakamatala’i ia ‘1 he’ene fakakaukau - tokua ‘oku kau ia he sai. Pea ko hono ta’atl
pe ia ko ‘ene fai fakafeta’i ki he ‘Otua he tapuaki ‘oku toloto monii’ia ai. Ko e matapule ‘e taha ko e tanaki tukuhau
pea "okt ne ‘ilo’i lelei pe hono tu’unga ‘i he nofo ‘a e sosaieti. ‘Oku ‘ikai ha taha mei hono kainga ki he kotoa ‘o e
sosaieti ‘e oli’ia ai pea ‘oku mahino ai pe ki ai (‘i hono loto), hono tu’unga ‘i he ‘afio mai ‘a e ‘Otua. ‘Oku
fakama’opo’opo ‘i he talanoa fakatata (palapolo) ‘a e ongo tangata ni ‘aki hona lakanga, ‘a ‘ena ngaue na’e fai.

Na’e ‘ikai ke toe kau mai mo ha toe me’a kehe ke hangg ko e anga ‘etau nof6 ke fakamatala’i kitautolu ‘e hotau
tu’unga ‘i he famili, tukufakaholo, nofo ‘a e sosaieti, feitu’u na’a tau tupu ai pea na’a mo e ‘apiako mo e anga ‘o
‘etau feohi ‘1 he sosaieti. ‘Oku malie "a e akonaki ‘oku fai ‘e S1si ‘i hono hiki ‘e Luké he neongo "oku “ikai ke
faka'auliliki mai "a e puipuitu’a ‘o e ongo tangata ni, ka "oku mo'oni ‘a e hua "oku taka, “*oku "ange'ange p¢ ‘'a e
tamasi'i ‘1 he ta’ahiné.” Ka tau vakai ki hona ngafa fatongia "i he nofo “a e sosaieti 'i he "aho ko ia "o tanaki tu'unga
‘a “ena t0'onga mo ui ‘1 hono muimui'i "a hona fatongia ki he lelei taha, *ok{l na mahanga pe "i he tonounot

‘o fakatatau ki he me'afua faka-Kalaisi. Na’e fakalahi ‘e he Popilikané ‘a e tukuhau ‘a e kakai ke kaiha’a ai, pea
faka’alinga lelei pe e Falesi koe’uhi ko e sio ‘a e kakai. ‘Oku tau fakafeta’i pe he koloa fungani ‘oku tau lave moni
ai mei he Kosipeli ‘a Luké he neongo ko ‘ene akonaki na’e fai ki he kau Kalisitiane "o e "aho ko 14 ka ‘oku tau kau
ai pe mo kitautolu ‘i hotau kuonga ni.

Neongo "oku ngali tukuhifo e he talanoa "a e Falesi, ka ko hono ‘ai mo’oni pe ia he na’e kau mo ia he mahaki'ia
faka-e-loto na'e feinga "a Sisii ke faito’6 ko e “fie ma’oni’oni.” *Oku kei a'u mai ‘a e akonaki pe ko e faito’o ko ia ki
he’etau mo'ui "1 he kuonga ni.

*Oku mahino ‘aupito ‘oku tau fai "a e ngaue ‘oku totonu pe ke tau fai ‘o hangg ko e “osikiavelenga ‘a e Falesi "i
hono fai "a hono fatongia fakalotil pea fai faka utumauku “a e Popiliakané "a hono fatongia. Ko hotau fatongia leva
ke tali ‘a e akonaki mo e fakatokanga ‘oku fai ‘e Sisii ke ‘oua na’a hoko "a “etau potopoto’i hono fai e lott ko ha
me'a ia ke tau “fie ma’oni'oni ai” pea tau “sio lalo ai ki ha kakai kehe.”

‘Anau, Lotu mo e ‘Aukai: *Oku mau “ilo 'Eiki, Ko homau nafa e, Ke hanganaki sivi, He taimi fua pe. Na mo ho
fanga pele 'E “ikai si'i lakai, Kae fai pe honau ‘eke, 'O t0 "a e “ahi’ahi. ‘Emeni

Pulelulu, ‘Okatopa 22: Lau Folofola — Luke 18: 9-14.

Ki’i Ama: Luke 18: 13-14, “Ka ko si‘i popilikané na‘a ne tu‘u p& mei ha potu, ‘0 mama‘o atu, pea na‘a mo hono
mata na‘e ‘ikai te ne fa‘a hiki ki he langi; ka ka sT fatafata p€ ia, ‘o ne pehg, ‘‘E ‘Otua, ke ke fakamolemole au, ‘a au
angahala.” Tala atu, na‘e ‘alu atu ‘a e toko taha ko i ki hono ‘api, kudé ne ma‘u ha tonuhia na‘e lahi ‘i he tonuhia ‘a

IFR)
1

e tangata ‘e taha: he ko ia ‘oku ne hakeaki‘i ia, ‘e fakavaivai‘i; pea ko ia ‘oku ne fakavaivai‘i ia, ‘e hakeaki‘i.

Pou ‘Ao: ‘Oku kei hoko atu pe “etau fakalaulauloto 'i he talanoa fakatata ‘a Sist ki he Falesi mo e Popilikana pea
‘oku tau vakai ai ki he anga "o “etau fua tautau ‘a ‘etau tui pea faka’aonga’i ia ko e mata sio’ata ke fakamaau’i "aki

‘a hotau kaunga'api. ‘Oku fakanatula pe ‘a ‘etau fe’au’auhi mo e feinga ke fika “uluaki ‘i he me’a kotoa pe. Ko e
taumu’a ia ‘1 he mala’e ‘o e politikalé ko e tutui pe ki he tumutumi mo e taupotu taha he ko ia pe ‘oku lat. ‘Oku
‘ikai ke Palesiteni pe Palémia ha fika 2 ki lalo, ko e fika “uluaki pe. ‘Oku a’u pe ki he mala’e ‘o e Lota ‘oku kei fai
ai pe ‘a e fakafa’afa’ahi mo e tau’aki tu’uaki ‘ene mo’oni pe kanititeiti. Pea na’a mo e lotu ki he ‘Eiki ko hotau
‘Otua, ‘oku kei fai ai pe ‘a e fakakikihi pe ko hai ‘oku sai ange ‘a ‘ene lotu. Ko e faingofua atu "a “etau
fakatonuhia'i pe “e kitautolu "a kitautolu, pea tau taa'imu’a "o hangg ko e fakamatala ‘a e Falesi: “‘F ‘Otua, ‘oku ou
fakafeta i atu, ‘oku ‘ikai te u hangé ko hono toe ‘o e kakai, ‘a e kau fakamalohi, mo e kau kaka, mo e kau fe ‘auaki,
kae ‘uma ‘a ha ‘aku hangé ko e popilikane ko eni.” Ka tau fetaulaki mo ha kau kond, “‘oku ou fakafeta'i atu i he
‘ikai keu hange ko e kau fakavalevale koeé.” Ka tau fetaulaki mo ha ni'ihi "oku nau fa'a 0 ki he kasino, “'oku ou
fakafeta'i atu i he “ikai keu hangé ko e kau faka ofa ko eé.” Ka hli mai ha ki'i fefine "oku fa'a mo'ua "1 he toutou
ma'u hod, ‘oku vave "a e kau fefine lot ke fakafaikehekehe'i kinautolu mei he fefine ko 14, mo tuku hake kinautolu
ki “olunga, kae tukuhifo "a e ki'i fefin€ ki lalo. Ko e anga ia “etau si0, "a kitautolu "oku fai mai ki ai "a e
talanoa. 'Oku tau peh€ “etautolu "oku tau sia’a. Ka "oku fakaa'u "e he Ki'i Ama "0 e ‘ahd ni ‘a e kakano ‘o ¢
talanoa fakatata ‘a Luké; ko hono fakamahino mai ‘oku tau tdnounou kotoa pé "o hangg ko e Falesi pea mo e
Popilikané. Ka "oku ‘a e ‘Otua tokotaha pe “a e ivi mo e kelesi ke fai "aki hotau fakatonuhia. "Oku tau fa'a h& ko
“etau fakakaukau "oku malava ‘e he'etau tui, lotd, ngaue mo e anga fakalotu "o fakatonuhia'i kitautolu. Ko e lea
“tonuhia” 1 he Ki'i Ama ‘o e "ahd ni na'e fatu mei he fo'i lea faka-Kalisi ko e dikaio, "0 mata ua hono ‘uhinga; ko e
ngaue "oku fai ke faka-tonuhia'i ha tokotaha, pe ko hono faka'ilo pe talaki "oku tonuhia ha tokotaha. "Oku kei
fe'unga "anoa pe "a e ngaue na'e fai "e Sist ‘i he kolosi ke fai hotau fakatonuhid. Ka "oku mo’oni ‘a e led, "oku ilo
pe ‘e he a'u. Kuo pau ke tau a'u ki he tu'unga "o e fakatomala mo e loto mafesifesi na'e a'u ki ai "a e Popilikané,
pea te tau toki a'usia ai "a e laumalie totonu "o e fakatonuhia ‘a e *Otud, ko e me'a’ofa, ‘o "ikai ko ha totongi ha
ngaue lelei.

‘Anau, Lotu mo e ‘Aukai: Ko e nge'esi ipu au he hono ai, Ha me'a “aonga teu feia atu. "Eku lelei kotoa pe ko e
foaki, "O tala ai pe, keu ha'u mo ha'u "O "utu ange. ‘Emeni.

Tu’apulelulu, ‘Okatopa 23: Lau Folofola — 2 Timote 4: 6-8.

Ki’i Ama: 2 Timote 4: 6-7, “He ko e me’a kia atl kuo kamata lilingi hoku tot6 ko e kava ‘o e feilaulau; Pea ‘oku
tu’unuku ‘a e taimi ‘o ‘eku hiki. Kuo u tau ‘a e tau lelei, kud u lava‘i ‘a e fakapuepué, kuoé u tauhi mai ‘a e tui
totond.”

Pou ‘Ao: Ko e faka’osi’osi eni ‘0 e mo’ui ‘a Pauld pea ‘oku ma’u taimi ke vahevahe ai ‘a e ngaahi me’a na’a ne
mo’ui ‘aki ‘i he’ene ngaué mo hono foha ‘i he Lot ko Timoté. Na’e hoko ‘a e ‘Otud ko hono “To’utakanga
Pikima’u Pe” ‘i he ngaué pea ko e ‘Otua ai pe ko ia te ne tokoni’i ‘a Timoté fakataha mo kitautolu ‘i hotau kuonga
ni. Ko e tui te tau lava’i “aki ‘a e ngaahi faingata’a kotoa pe te tau fetaulaki mo ia ‘i he halafononga, pea ko ia ai pe
te tau ikuna’i ‘aki “fakapuepué” mo tauhi ‘aki ‘a e “tui totont.” Hangg p€ ko ia ne tau lave ki ai he ngaahi ‘aho ki
mu’4, ‘oku lolotonga seini’i pea tuku pilisone ‘a Paula ‘i Loma. Koe’uhi kuo ‘iloa ‘a Paula ko e popula pea kuo ‘alu
atu hono ongoong6 he ngaahi fonua ‘oku ‘ikai fu’u ha lelei, ne faka’ikai’i ai ‘e he ni’ihi ‘o hono kau muimui ‘oku
nau fekau’aki mo e ‘apositolo. Ko ia ne nau situ’a ‘o li’aki ‘a Paula pea kanoni’aki foki ‘a e lolotonga ‘o e kakaha
mai ‘a e fakatanga’i ‘o e kau Kalisitiané ‘e Sisa (Nelo) he taimi ko i4. Ko e talanoa ‘eni ‘o € mo’ui kuo ‘a@kilotoa ‘e
he maté mo e faingata’a, koe’uhi ko ‘ene muimui ki hono *Otud. ‘Oku mahino ‘aupito mei he Ki’i Ama ‘o e ‘aho ni,
kuo ‘ilo ‘e Paula ‘oku ofi mai ‘a e ngata’anga, ka ‘oku ‘ikai ha’ane teki ki ai. Ko e kava ‘o e feilaulali, na’e ma’u
mei he tukufakaholo fakafonua ‘a e kau Kalisi, ‘i he’enau fakamanatu ha taha kuo mu’a fononga atu he mo’ui ni, pg
ko ha’anau feilaulau ki honau ngaahi ‘otud, ‘aki ‘enau lilingi ‘a e kava p€ ko e uainé ki he kelekelé. ‘Oku hanga ‘e
he “apositolo, ‘o fakamahino ki hono foha ko Timoté pea kiate kitautolu ‘a e kau kalisitiané, ko hono toto ‘a e kava
‘e lilingi, he kuo pau ké ne tali ke mate fakama’ata koe’uhi ko e Ongoongo lelei ‘o hono ‘Eiki ko Sisii Kalaisi. Ko e
“kava ‘o e feilaulau” na’e lilingi ‘e Kalaisi ‘i he kolosi ma’atautolu ‘a hono kau muimui, ko hono ta’ata’a. Ko ‘ene
uki ia ‘oku hiki ‘i he’ene ‘Ipiseli ki he kainga Kolinitd, “Mou hoko ko e kau fa ‘ifa ‘itaki kiate au, ‘o hangé foki ko
‘eku fa ‘ifa ‘itaki ‘aku kia Kalaisi” (1 Kolinito 11:1). Ko e uki ia ‘oku fai kiate kitautolu ‘a e kau kalisitiané, ko ‘etau
‘ahi’ahi ke fa’ifa’itaki ki hotau ‘Eiki ko Sisti Kalaisi ‘o tatau pe ‘i he taimi ‘oku langi melie ai mo langi

tamaki. ‘Oku takitaha "1 ai pe "a hono kolosi ‘oku tau fua ‘i he fononga'anga ‘o taimi. "Oku i ai "a e ngaahi
faingata'a fakaeloto "okt ne loka’i ‘etau mo ui ‘o hangg "oku tau nofo pilisoné, pea “oku hokohoko “aho “a hono
‘akilotoa kitautolu e he fili. Ka ‘oku kei tatau ai pe ‘a e fekat: ke tau hoko ko e kau fa'ifa‘itaki "o Kalaisi.
Tauange ke a'u mai “a e akonaki faka-tamai na’e fai ‘e Paula ke tau “inasi ai, pea ka “tu’unuku mai ‘a e taimi ‘o e
hiki” pea tau lea fakataha mo e Apositolo, “Kuo u tau ‘a e tau lelei, ku6 u lava‘i ‘a e fakapuepué, kud u tauhi mai ‘a
e tui totonu.”

‘Anau, Lotu mo e ‘Aukai: "Eiki neongo ko e ha, Pule "a’au "oku fu'u e'a, Teu “ahi ahi ke talia, Ke fai ho finangalo
ia. 'Emeni.

Falaite, ‘Okatopa 24: Lau Folofola — Sioeli 2: 23-32.

Ki’i Ama: Sioeli 2: 28, “Pea ‘e hoko ‘i he kuonga ki mui, te u lilingi hoku laumalié ki he kakano kotoa; pea ‘e fai
paldfisai ‘e homou ngaahi fohd mo homou ngaahi ‘dfefiné, ko e matu‘a ‘omoutolu te nau fa‘a misi, ko e kau talavou
‘omoutolu te nau mata visone.”

Pou ‘Ao: ‘Oku fakamatala'i mai ‘e he Palofita ko Sioeli ‘i hotau Ki’i Ama ki he ‘ahd ni, ‘a ¢ palomesi ‘a e ‘Otua te
ne kamata’i ha famili fo’ou ‘oku fengaue’aki fakataha ai ‘a e ngaahi foha, ‘ofefiné, kau matu’a, talavoii mo e
finemui pea ko kinautolu na’e tuku popula’i ‘e fakafonu kinautolu ‘aki ‘a e Laumalie ‘o e ‘Otua. Ko e kakai kotoa
pe ‘oku Ui, pole’i pea fakanaunau’i ‘aki ‘a e me’a’ofa ke nau langa ha “pule’anga” ‘oku lava ke fakahoko ai ‘a
honau fakahaofi, fakafo’oi mo fokotu’u hake. Na’e fakamahino mai pe ‘e he Palofita ‘a e me’a ‘e hoko ‘i he
“kuonga ki mui,” ko hono lilingi ‘e he ‘Eiki “hono Laumalie ki he kakano kotoa.” ‘E ‘ikai ke ngata pe ‘i he fanongo
‘a e kakai ki he le’o ‘o e Palofita ka te nau toe paldfisai pe mo kinautolu. ‘Oku ‘ikai ke fa’a laua ‘a e ngaahi
faingamalie te nau tofanga ai he ‘oku toe kanoni ‘aki ‘a e visone ‘0 e me’a fo’ou. Ko e talavou ‘e ‘ikai ke ngata pe ‘i
he’enau mata visoné ka te nau toe hao mei he ngaahi faingata’a kehekehe ‘oku fa’a mo’ua ai honau to’utangata. Ko
kinautolu na’e ‘ikai ke kau ki he komiuniti fo’ou kuo fokotu’u ‘e he ‘Otua, te nau kau mai he ko e famili ‘o e ‘Otua
‘oku ‘ata ia ki ha taha pe. Ne lava "a e ngaahi ta'u nai e valungeau tupu pea toe lea "aki "e Pita ‘a e ngaahi lea ‘o e
Ki'i Ama ‘o ¢ "aho ni "1 he ‘aho na'e hifo ai ‘a e Laumalie Ma’oni’oni pea fokotu’u ai ‘a e Siasi faka-

Kalisitiané. Kuo lahi hake “eni "1 he ta'u e uaafe tupu ‘a e tupulekina “a e Siasi, ko e Sino-Ha-Mai "o e 'Eiki. Ko e
“aho ni “oku kei a'u mai pé “a e fakatu'amelie na'e sio ki ai "a Sioeli ‘i he kuonga mu’'4, pea "oku tau kau "i he kau
fakamo'oni ki he koloa na’e talaki ‘e he Palofita. Ko e ongoongo lelei na'e tuhu ki ai “a Sioeli, ko “ene fakamahino
mai ‘a e ofi "a e "Otua ki hono kakai, pea mo e faingamalie ‘o e feohi mo e nonofo ko id. ‘lo, na'e tuhu ‘a e
fakatu'amelie “a Sioeli ki he kuonga “e hoko mai ai "a Imanuela, ko e *Otua "i hotau lotolotonga. Fakafeta'i, kuo tau
ta'imalie ‘o "inasi ‘i he koloa fungani ko 14, he ku6 ne “lilingi hono laumali¢ kiate kitautolu.” Ko e koloa "okl ne
ue'i kitautolu ke tau tokangaekina "a e feohi "oku tau fai pea mo e ‘Otua mo'ui. ‘Oku hoko “a e fakatomala ko e

me angaue ke ne fakatonua "a hotau ‘aneafi, ke tau malava ai "o li"aki "a e angahala, ka tau foki ‘o ofi ki he "Otua,
pea tau malava ai "o siofaki "a e "Aho ‘o e 'Eiki. Pea hoko "a e feohi mo e "Otud, ko e mata'ikoloa. *Oku "ikai ke
hoko "a e fakamaau "oku tu'unuku mai "1 he "Aho "o e "Eiki ko e me'a ke fakamanamana’i ‘aki kitautolu pe ilifia ki
ai. Ka ‘oku hokomai ia ko e fakakoloa, “Ke tau fakamo'oni "oku ‘afio "a e ‘Otua ‘i hotau lotd: Ko e Fononga ‘o e
Tupulekina mo e Hounga’ia” ‘o hangg ko e Siate Folau "oku tau muimui’i he mahina ko eni.

‘Anau, Lotu mo e ‘Aukai: "Oku ou fakamald atu "i he kei haohaoa ho’o ngaahi palofisai, pea “oku ou kole atu ke
ke tokoni'i au ke taau ‘a “eku mo'ui pea mo ho’o ngaahi talafungani. "Emeni.

Tokonaki, ‘Okatopa 25: Lau Folofola — Saame 65: 1-13.

Ki’i Ama: Saame 65: 9-13, “Kuo6 ke ‘a‘ahi ‘a e fonua, ‘Oku ke ‘ai ke fonu mahua; ‘Oku ke fu‘u fakakoloa
lahi,*Aki ‘a e tafenga vai ‘a ‘Elohimi, ‘A ia ko e fu‘ufu‘unga vai; ‘Oku ke teu ‘enau uite, Ho‘o teu pehg ‘a e
kelekelé. ‘Oku ke matu‘aki fakavai ‘a e ngaahi potu ‘oku keli, Pea ko e ngaahi kauefu ‘oku ke fakatokalelei; ‘Oku
ke fakamolii ‘aki ‘a e toutou ‘uha, ‘Oku ke tapuaki ‘ene tupt na. Ko e koto ‘ofa ‘a e ta“t ni, Pea kud ke toe
fakakalauni; pea ko ho ha‘ele‘anga ‘oku fetafei ‘i he ngako ‘o e me‘a lelei. ‘Oku fetafei ai he kaikai‘anga he toafa,
Pea ‘oku no‘o fiefia ‘a e ngaahi mo‘ungd. Hangg kuo kofu sipi ‘a e fanga-manu‘angd; Hangg kuo pulupulu uite ‘a e
ngaahi lautoka: ‘Oku nau veipa ‘i he mavava, ‘A, ‘oku nau matu‘aki hiva.”

Pou ‘Ao: ‘Oku tau faka'osi ‘a e uiké ‘aki ‘a e Saame ne tau kamata "aki he Monité. *Oku fakamo’oni mai ‘a e fatu
Same ki he mohu mo e fele ‘0 e mamani na’e fakatupu ‘e he ‘Otua. ‘Ikai ko ia pe ka okt ne toe fakamatala’i ‘a
hono ngoue’i ‘e he ‘Otua ‘a Tokanga pea ko e me’a kotoa pe mei he uite mo e vai ‘o a’u ki he fanga monumanu
‘oku kehe atu ‘enau tupu mo ‘enau “fetafei.” Ko e fu’u fiefia pe mo e mavava ‘oku hiva’aki ‘e he ha’ape mata ‘o e
funga e fonua, pea ko e le’o pe ‘o e fakafeta’i ‘oku kanoloto ‘aki ‘a e hounga’ia mo e fakamald’ia. Ko e hiva fiefia
‘a e me’a mo’ui kotoa pe ‘i he mahino ‘oku kei 12 fonu pe pea lele i matangi ‘a ‘enau fengaue’aki mo e ‘Otua ‘o e
Fakatupu ke fakatolonga mai e fu’ufu’unga tapuaki ko ia ke lave monii ai ‘a e ngaahi kuonga. Neongo kuo laulaui
senituli ‘a hono lea ‘aki ‘e he fatu Samé ‘a e ta’anga ‘o e ‘aho ni, ka ‘oku mo’oni e lau ‘a e Hiva Kakala, “’oku
hangg pe ko e ‘aneafi he’etau manat.” ‘Oku kei tu'ulahoko pe “a hono ngaahi tala "1 he ngaahi tukui fonua "o
mamani ‘i hotau kuonga ni.

*Oku kei faingamalie pe "a e fa'ahinga "o e tangata ke ma'u "a e pulopula ke fakaheka "a e ta'u “oku fe'unga mo e
fonongé, pea kei fakaai pe mei Langi "o fakahoko "a e utu ta'u "oku fonu pea lato ai ‘a e fiema'u. "O tatau ai pe ki
he loto hounga'ia, pea mo e loto ‘oku ‘ikai ke hounga'ia, pea ki he tokotaha "oku “ilo "Otu4, pea mo ia "ok ne
faka'ika'i ‘a e "Otua. Pea neongo "a e maumau kuo fai "e he fa'ahinga "o e tangata, "o "auha ai "ae mo'ui ‘ae
tokolahi, "a e mo'ui ‘a e ‘atakai (climate change), ka “oku kei lanumata pe "a e funga ‘o e fonud, he ‘oku kei fai mai
pe "a “ene maa'imoa fakatupt, "o fakafo'ou mo fakafonu "a e maumati mo ¢ maha. Fakafeta'i he *oku ne kei
fakafonu "a e me'a na'e mahua, pea teuaki "a e kelekelé ‘o fakamold mo fakatokalelei, pea “omi mo hono vai ke
fe'unga mo e fita'a "o e hala fonongd. Ka "1 ai ha masiva lelei, ko e houa pe "o e fakatokanga mo e fakamanatu ke
tau foki ki he "Otua "o e lelei ke ne fai hotau fakafo' ot mo fakakakato. *Oku tau takitaha fakamo oni ki he mo oni
‘oku a’u ki ai "a e fatu Saame "1 hotau Ki'i Ama "o e "aho ni. Ko e talakakato "o e Teolosia "o e Opé (Theology of
Abundance). Me apango ‘oku fa'a lahi ange "etau muimui ki he Teolosia "o e Fusimo omo (Theology of Scarcity)
“o tau fakakaukau “oku ‘ikai ke fe'unga, pe "oku si'isi'i "a e koloa lelei te tau ala “inasi ai pea tau siokita ai, nima
ma’'u, kaka, ta'e’ofa, "o a'u pe ki he’etau fai "a e ngaahi me'a 'o maumau ai ‘a e me'a fakatupu ‘a e "Otua mo
kitautolu foki. Tauange ke tau fetukutuku mei he naunau ‘o e fusimo'omo "o fakasino ‘a e mo ui “‘oku fetafei ‘i he
ngako ‘o e me‘a lelei” kuo teuteu ‘e Sihova talu mei he kamata’anga ma’a hono kakai.

‘Anau, Lotu mo e ‘Aukai: ‘Otua ‘o e Fakatupu, fakafeta’i he ma’u koloa ke mau mata ma’u ‘a e faka’ofo’ofa
ho’o ngaué, pea langa’i ‘i loto ke fakatapui ‘emau mo’ui ko e fakaha’anga ho’o ‘ofa, ‘Emeni.

Sapate, ‘Okatopa 26: Sapate hono 20 Hili ‘a e Pénitekosi. (Lanumata).
Lésoni: Sioeli 2:23-32; Saame 65; 2 Timote 4:6-8; 16-18; Luke 18:9-14.

Monite, ‘Okatopa 27: Hapakuki 2: 1-4.

Ki’i Ama: Hapakuki 2: 1, “KA U tu‘u ‘i hoku potu le‘d, mo lavaki nofo ‘i he talitau‘anga, ‘o fakasio atu ke vakai
pe ko e ha ha lea loto te ne fai ‘iate au, mo e ha ha tali te u fai ki he‘eku launga.”

Pou ‘Ao: 'Oku kau “a Hapakuki 'i he kau Palofita “iiki” (minor), *o makatu'unga ia ‘i he nounou ‘a honau taimi ne
nau ngaue faka-Palofita ai. Neongo na’e taimi nounou ‘ene paldfisai ka ‘oku ne “omi ha konga si’i ‘o e ngaahi me’a
na’e hoko he faka’osinga "o e senituli hono fitu, kimu'a “ia Kalaisi. Ko e vaa’i taimi eni na’e hau ai "a e Pule’anga
Papiloné pea tekeutua “ene fakaaoad mo ‘ene fita'a. ‘Oku fakamatala’i ‘e he “uhinga ‘o e hingoa ‘o e Palofita "a
hono fatongia "1 he kuonga faingata’a na’4 ne fai fatongia ai. Ko e Hapakuki ko e milimilisino p& ko e fekuki pe
fangatua (wrestling). Na'e hoko mai ‘a e Palofita ‘o fekuki mo e faingata’a "o hono kuongé: ‘a e fakamalohi mo e
fakaehaua, ‘a e fepaki, va kovi, "a e fakangalokuloku ‘o e lad, ‘a hono li"aki ‘a e fakalao, ‘a e Iokia ‘a e faitotonu ‘e
he faihald, mo e piko'i ‘o e fai fakamaat. Lauta mo I6lahi ‘a e kovi, he kuo li*aki ‘e he kakai "o Siuta "a e 'Otua

mo ui, pea toe ‘amo ange ‘a e fakaaoao "a Papiloné. Kae malie "a e founga ‘a Hapakuki he "oku “ikai ke hanga ki he
kau faihal4, kae hanga ia kia Sihova, ke milimilisino mo fekuki mo Sihova: “Ko futu, ‘Eiki, ‘eku tangi atu, kae ‘ikai
te ke ongo i? ‘Oku ou ‘ioho atu, ‘Ko eni é! Fakapo é!” Kae ‘ikai te ke fakahaofi.” Tali e Sihova "a “ene fehu'i, ka
na'e “ikai ke 'unua ‘a ‘ene fefa'uhi mo Sihov4, "o tau a'usia ai ‘a e Ki'i Ama "o e "ah6 ni. Ko e ngaahi lea ngaue
“oku tuhu ki he tu'u ma'u, nofo ma'u, pea ta’emauea "a e taumu'4, "o fakasio atu kia Sihova he kuo pau "a “ene kau
mo ‘ene ha't. Ko e faingata’a "o e kuonga ni, ko e “ikai ke fa'a malava "a e tu'u ma'{, nofo ma'u, pea fakapapau'i
‘aetaumu’a. Pea ‘amo’amo atu ‘a e "ulungaanga ‘o e ‘ikai ke lava ke fa’a tatali (impatience) kae holi ke ma'u pé "a
e me'a "oku fiema'u he mdmeniti p& ko ia. Ko e mamani ‘o e pa pe me’a mo e feinga ke fai leva mo pa ki ai, pe
ma’u mai € me’a ko i kae toki fiemalie. Ko e mamani "oku fakamatala’i ‘aki ‘a e “vave,” vave ‘a e me’atokoni
(fast food), pa’anga (fast money), t5’onga mo’ui (fast life) pea mo e me’a kehekehe pé ‘oku ma’u faingofua mo
matu’aki vave ‘aupito. Faka'uhinga ‘e he kau faka'ilonga me’a,

ko e “tokateline "o e ma'u faingofua” pe ko e “cult of convenient.” Me apango he "oku peh& p& mo “etau fe'ao mo
feohi mo e "Otua, ‘oku kehe pe ke tau pa ki ai, pea tau holi ke ma'u pé me’a ‘oku ‘uhinga ai ‘etau pa ki he ‘Otua, he
momeniti pe ko id. ‘Oku a’u mai “a e fekau "a Hapakuki, ‘o faka'ilo mai ‘a e naunau totonu "o e fe'ao mo e

‘Otud. Tauange ke tau ‘ulungaanga'aki "a e lavaki nofo ki he talitau’anga, "o fefa'uhi ai mo e "Otua, ‘o “ikai ko
“etau kumi pe ke ma'u "a e me’a “oku tau kolé, ka tau vilitaki ke tali mo fe'ao tu'uma'u mo e "Otua. Ko e
fakakaukau ia ‘o e Kaveinga ‘oku ne huluhulu kitautolu he mahina ni, “Ke tau fakamo oni "oku ‘afio "a e ‘Otud ‘i
hotau loté: Ko e Fononga ‘o e Tupulekina mo e Hounga’ia,”

‘Anau, Lotu mo e ‘Aukai: A Ko e mei he Ta'e'ilo4, ‘Oku ou puké ni ki ai, Neongo te ta fuoloa, Kuo pau pe hoku
‘atamai, 'E “ikai te te tukua, Kae oua ke ke “ofa mai. ‘Emeni.

Tusite, ‘Okatopa 28: Lau Folofola — Hapakuki 2: 1-4.

Ki’i Ama: Hapakuki 2: 4b, “... ka ko e ma‘oni‘oni te ne mo‘ui mei he‘ene tui.”

Pou ‘Ao: ‘Oku tau toe hokoatu pe he Lésoni na’a tau fakalaulauloto ai ‘aneafi. Ko e “aho ni “oku tau sio ai ki he
tali na’e fai "e Sihova ki he ngaahi fehu'i “a Hapakuki pea ‘oku tu'ukimu'a ai "a e Ki'i Ama "o e "aho ni. Na'eto'oa
ai "a e loto ‘o e apositolo ko Paula, *o hoko ia ko e pou tuliki ki he’ene ngaahi ‘Ipiseli. "Oku "i ai mo e talanoa malie
ki he Tamai “a e kau Fakalelei Lotq,

(Reformation), Matini Lutelo (Martin Luther). Na'e tupu "1 he ki’i famili masiva ‘i Siamane 'i he konga kimui ‘o e
senituli 15. Na’e hi ki he "univesiti "o ako lao pea hoko ai e fakatamaki lolotonga "a e ako, "i he to "a e fu'u afa, pea
mei mole ai "a “ene mo'ui. Na'a ne palomesi, ka hao te ne li*aki "a e ako 1ad kae hii o ako patele. Na'e faingamalie
‘o matafi atu ‘a e afa, pea talu ai 'a “ene hii ki he monasitalié ‘o hoko ko ¢ monike (monk), pea fakakakato ‘a e akd
‘o a'u ki he tu'unga Toketd. Ko e lahi ange "a e "ilo na'a ne ma'u, ko e lahi ange ia "a e hoha'a pea mo e
holiholitu™u hono loté "i he'ene feinga ke ne ongo'i “oku tuha mo fe'unga ‘a ‘ene moui pea mo e "Otua ‘oku

ma’oni oni mo lelei. Na'e malohi “a “ene pipiki ki he ngaahi tu'utu'uni "a e Siasi "o feinga ke fakamamahi'i hono
sino matelié. Na'a ne ‘aukai mo fakamasivesiva’i ‘a hono sin6 “aki "a “ene ta hono kakan6, mo mohe ‘i he
momoko. ‘I he’ene feinga ko “eni, na'e hanga ai hono halé ki Loma. Tokua i he'ene a’u atu ki he tu'akolo "o
Loma4, na'e fetaulaki ai mo ha monike, "o ne fakamatala ‘a hono faingata'ia. Ko e tali "a e moniké, “*Alu ‘o lau "a
Hapakuki.” Na’a ne lau, pea hoko atu ‘a ‘ene fononga ki Loma "o hii "1 he falelotl ‘oku "i ai "a e tu'unga sitepu ne
hiki mai mei Selusalema na'e kaka ai ‘a Sisi hili hono haha he Fakamaau'anga.

*Oku tongi ki he faliki "a e ngaahi tauta’a toto na’e to mei he fofonga "o e "Eiki. Ko e kaka "1 he sitepu "oku totolo
pe, pea ‘i he founga "o e ‘aho ko i4, na'e kaka pe mo haha "a e sin6, ke a'usia "a e mamahi na’e a'u ki ai ‘a

Sist. Tokua i he fai peh& "a Matini, ‘o mei a'u ki "olungé, “oku papaaki pé ‘i hono ‘atamai "a e Ki'i Ama ‘o e ‘ahd
ni: “ka ko e ma oni’oni te ne mo ‘ui mei he’ene tui.” Na'e a’usia ‘e Matini "a e uho "o e tui "Otua: “oku ‘ikai ko e
haha mo hono fakamamabhi’i ‘o e sind (kakano), p€ ko e totongi pa‘anga "o e fakamolemolé, pe ko ha toe ngaue okt
ne fai hotau fakatonuhia, ka ko ¢ tui p&. Na'e talu ai p¢ e mavahe “a Matini Lutelo mei he Siasi Katolika, o ne taki
‘a e Lotu faka-Palotesitani (Protestant) pea mo fofoa’i ai ‘a e tokateline "o e Fakatonuhia e he Tui (Justification by
Faith) pea mo e ngaahi tokateline mahu'inga "oku kei ngaue’aki pé ‘e he ngaahi Siasi Palotesitani ‘o a’u mai ki he
‘ahd ni. "Oku lau ‘e he kau fai hisit6lia, ko Matini Litelo ‘a e tu'ukimu'a "o e kakai Siamané koe’uhi ko ‘ene a’usia
‘ae Ki’i Ama ‘o e ‘ahd ni - Hapakuki 2: 4. Na'e mahulu atu "a e me'a na’e malava “e he hel6 ni tu'unga 'i he “ene
tui. Tauange ke pehe “etau tui pea “Ke tau fakamo'oni "oku ‘afio "a e ‘Otud ‘i hotau lotd: Ko e Fononga ‘o e
Tupulekina mo e Hounga’ia.”

‘Anau, Lotu mo e ‘Aukai: Pau ke ‘ita ha ni’ihi, tuku ai pe kinautolu, sio koe ki he ‘Eiki, tui pe ‘o fai
totonu. "Emeni.

Pulelulu, ‘Okatopa 29: Lau Folofola - Saame 119: 137-144.

Ki’i Ama: Saame 119: 144, “Ko ho‘o ‘@ fakamo‘oni ko e totonu ia ‘o ta‘engata: Fakapoto au ke u mo‘ui mu‘a.”

Pou ‘Ao: Ko e ha e me’a ‘oku ke taupe pe piki mate ki ai he taimi ‘oku hulu fau ai ‘a e ngaahi faingata’a he hala
fononga? Ko e fehu’i ia ‘oku tau feinga ke tali he ngaahi ‘aho ‘oku tau ‘i ai. *Oku makehe "a e founga "o e Saame
119 mei he toenga ‘o e ngaahi Saamé. ‘Uluaki p&, ko e Saame 10loa taha eni ‘i he katoa ‘o e ngaahi Saame ‘e

150. "Oku ‘ikai ke ngata ai, ka "oku fatu ki he konga lalahi ‘e 22 ‘o kamata’aki ‘a e konga taki taha ‘a e mata’itohi
‘e 22 ‘o e ‘alafapeti (alphabet) faka-Hepell. ‘Oku toe makehe ange "a e fekau’aki kotoa "a e ngaahi vahe ko “eni "e
22 o nau lave kotoa ki he kanokato ‘o e Lao ‘a Sihova. Ko e lao ‘a Sihova ‘oku fai ki ai piki mate he hoko mai ‘a e
faingata’a. Ko e konga "oku fai ai "etau fakalaulauloto "1 he “aho ni, "okt ne lave'i "a e haohaoa mo e faka-
konisitiitone "a e tu'utu'uni ‘a e "Otud, pea mo e tolonga "ene ma ' oni'oni. 'Oku fio 'i he veesi ko “eni ‘e valu "a e
hahanu pea mo e ‘@naua, "a ia ne tau ongona 'i he tohi ‘a Hapakuki. Ka "oku ‘amo atu ‘a e e'a ‘a e laumalie "o e
fakatu'amalié¢ mo e ‘amanaki lelei ‘o makatu'unga i he falala ‘a e fatu Saamé ki he naunau faka-"Otua na'e fatu "aki
‘a e lad, ka ko e "ofa kumi mai ‘a e "Otua ki hotau fa’ahinga (tangata mo e fefiné). Ko e taumu’aia ‘o e lao, ke
fakafoki "a e tangata mo e fefiné ki he "Otud. Ko e talaloto ia "a Tevita ‘1 he 19 "o e ngaahi Saamé, “Ko e lao "a
Sihova “oku haohaoa, “oku fakafoki ai "a e laumalié.” Ped ne’ine’itu'u ai "a e manako ‘a e ma’oni oni, pea ne
fakalaulauloto ki ai “aho mo e pd, ‘o hangg ko e talaloto ‘a e fatu ta’anga ‘o e ‘uluaki Saamé. ‘I he I€soni ‘o e ‘ahd
ni, ‘oku mahulu hake "a e fiefia 'i he lao "a Sihova he "oku fai p€ ia "i he funga ‘o0 € mamahi mo e

faingata’a: neongo kuo ma'u he'e mamahi mo e fakamalohi, ka ko hono fiefia’anga “a e ngaahi tu'utu'uni "a
Sihova. Ko e kakano “eni ‘o e tui; ko e malava ke fakalaka ‘etau tokanga mei he naunau fakamamahi "oku tau
fekuki faka’aho mo ia, ‘o kei pipiki ki he ngaahi tu’utu'uni mo e fekau "o e lao "a Sihova, ko e fakamo oni kakato ki

he haohaoa mo e tolonga ‘a e ‘alo’ofa "a e ‘Otua. Ko hono fakalea ‘e Molitoni he Himi 501 veesi faka’osi ‘oku
malie ange fau: “Ko e tui te tau lava ai, ‘A e tui mo e fa’a kataki, Ko e mahafti ia. Kau fua kolosi pe ke a’u, ‘Enau
kalauni kuo pau, ‘Oiau ‘a e fiefia.” Tauange ke hoko ‘a e Ki'i Ama "o e "ah¢ ni ko e konga pe ia ‘o ‘etau mo'ui, pea
tau tulituli ki ai "1 he ‘ilo’ilo pau ko e totonu “a Sihova ‘a hotau mo ui'angd, pea ko ia ‘a e ivi mo e mafai ke ne
fakaivia kitautolu ‘i he’etau tauhi kovinanite ‘oku fai mo e ‘Otua.

‘Anau, Lotu mo e ‘Aukai: ‘E ‘Otua tokoni mai ke u lava fakasino he’eku mo’ui mo e to’onga ‘oku ke ‘afio ‘i loto
‘iate au, pea ke ha ‘a e tupulekina mo e hounga’ia he me’a kotoa ‘oku ou feia. ‘Emeni.

Tu’apulelulu, ‘Okatopa 30: Lau Folofola — 2 Tesalonaika 1: 1-4.

Ki’i Ama: 2 Tesalonaika 1:4, “Ko hono ‘uhinga ia ‘oku mau fa‘a talanoa polepole ai kiate kimoutolu ‘i he ngaahi
siasi kotoa p€ ‘o e ‘Otua. ‘Oku mau fa‘a talanoa ki ho‘omou kei kataki mo tui malohi, neongo ‘a e lahi ‘ae
faingata‘a mo e fakatanga ‘oku mou fehangahangai mo ia ‘i ho‘omou mo‘ui.”

Pou ‘Ao: "Oku kau "a e kataki "1 he fakakaukau "oku tu'ukimu’a 'i he ngaahi akonaki ‘a Paula, pea ko e ‘ah ni
‘okt ne manava’aki ‘i he’ene fakalotolahi ki he kainga ‘o Tesalonaika. ‘I he Ki'i Ama "o e "aho ni, "oku fakaha ai "e
Paula ‘a “enau polepole ‘i he’enau fai e Lotu. Na’e puke ‘e Paula ‘a e faingamalié ni ke ne fakamanatu ai kiate
kinautolu ko e lava me’a, ‘oku fai ‘e he “tui.” Ko e tui "oku malava ai ‘a e fekuki mo e faingata’a ‘o a'usia ai ‘a e
fa'a kataki, pea ko e fa'a kataki "oku ne fakatupulekina "a e lelei. Pea he ta "oku ‘omi pé "a e faingata’a ko e

me angaue ke fai "aki hotau faka-tupulekina. Kuo pau p€ ke tau fou "i he fekuki mo e faingata'a. He ko hono
mo’oni, e “ikai ke tau tupulaki "o kapau te tau lau p&€ mo fanongo ki he akonaki ko “eni, kae “ikai ke tau fou ai. Ko
e sipinga iana'e ta "e Sisii; “‘lo, neongo ko e ‘Alo ia, ka na‘a ne lava ‘i ‘ene talangofuda, ko e ako ‘e he ‘ene ngaahi
mamahi,” (Hepelu 5:8). Pea ne 'ukuma ki he taupotu, ‘a Via Tololosa mo e Kolosi. 'Oku "i ai hotau ngaahi kolosi
ke fua, pea "oku hoko "a e faingata’a mo e mamabhi "o e hala fononga ko e ako anga "o e kitaki mo e ukuma. ‘Oku "i
ai "a e talanoa malie "1 he hisitolia "o e Olimipiki, mo e sipoti lova malafoni (marathon). Na'e tapuni "aki ‘a e
Olimipiki ‘o e 1968 '1 Mexico City "a e lele malafoni, ‘oku maile ‘e 26. Kuo hake "a e fu'u mala’e va'ingd, pea tueé
‘a e fu'u kakai "1 he hii mai "a e tangata "Itiopea "o a'u mai ki he lainé, ko e "uluaki ia. Ka "oku "iai "a e ki'i tangata
mei he fonua "Afilika ‘e taha ko Tanzania, “oku kei mama’o "aupito mei he lainé. Kuo fakalaka kotoa “a e kau lele
'1 he tangata ni, pea lolotonga ‘a ‘ene kei mama’0, kud ne ongo’i "a e felangaaki hono ngaahi uouod, mei mafahi
hono "ult he langa, pea lavea hono va'é. Kuo a'u atu "a e kau ngaue "o ha'i mo lalava hono va’'é mo nau fekau ke
‘oua “e toe hoko atu a “ene lelé, he kuo faingata'ia hono sin6. Na'e "ikai ke "unua "a e tangata mei Tanzania, ka ne
vilitaki p& ‘o ketu pe mo to'e i he maile "e 7. Ne faifai pea a'u mai "a e tangata "o td mapee ki he tepi kuo matuku
“a e tokolahi, pea ko ia "a e fakamuimui taha "i he lova. Na'e "eke ‘e he taha "o e kau fai ongoongo, pe ko e ha "a
e'uhinga na'e ‘ikai ke fakafisi ai "o li"aki "a e malafoni. "Oku kei tu'u "1 he hisitolia "o e Olimipiki ‘a e ikuna
mamahi mo e tali malie na’e fai "e he tangata ni: “Na’e “ikai ke "omi au "e hoku fonua ke kamata "a e lovd. Na'a
nau “omi au, ke faka'osi.” “My country did not send me to start the race. They sent me to finish.” Na'e "ikai ngaohi
kitautolu ‘e he "Otua ke tau fo'i 'i he hala fononga. Na'e ngaohi kitautolu ke tau ikuna "o fou "1 he’etau tui pikitai
kia Sist ko e Taukei ke ne fai hotau fakaivia ke tau malava ai "o kataki'i ‘a e ngaahi faingata'a "oku tau fetaulaki mo
ia "1 he halafononga mohu faingata’a ni.

‘Anau, Lotu mo e ‘Aukai: Lau ne ke tala mai, He taimi mu’a, ‘Oku ‘ikai ha lafi he faingofua. Ka ai ha ofi mai, Ko
e ofi ki ha afi. Kehe ke u lave ai kiate koe. 'Emeni.

Falaite, ‘Okatopa 31: Lau Folofola — Luke 19: 1-7.

Ki’i Ama: Luke 19: 10, “Pea ko e ha’u e Foha ‘o e Tangata ke kumi e kakai kuo heé ‘o fakahaofi.”

Pou ‘Ao: Faie vali ‘a e fine’eiki ‘i hono fakafaletolo. Kumi mai e tepi ‘oku mata ua, fakatou pipiki, Fakapipiki ki
he faliki he ve’e holisi mo e ngatangata’anga, takai kotoa he fakafaletold. Ko e fakakaukau ke toki ‘omai e pepa pe
tupenu ‘o fakapipiki ki he tepi ke tali e vali. Hi atu ki fale ‘o tanaki mai e tupent mo e pepa, huil mai ia kuo puli
kotoa e tepi ia na’a ne fakapipiki. Tu’u ‘o sio takai he faletolo, hifo atu he musie, tokanga’i atu e me’a ‘oku ngaue.
Fakaofiofi atu ki ai ‘o ne tokanga’i atu ko ‘ene tepi na’e fakapipiki, kuo ngatie ia. Toki sio lelei hifo ia ko e fu’u
ngata ‘oku takatakai’i ‘e he tepi na’a ne fakapipiki. Huu e finemotu’a ki fale, kae hii mai e ngata ia ki hono faletolo,
piki e tepi he kili, pea ko e lahi ange ‘ene futé, ko ‘ene fusi kotoa mai ia e tepi ‘o ne kafu, ko e mano’o atu. ‘Oku
fakamanatu mai ‘e he ngata ‘a e taha hotau ngaahi natula. Ko Sakeasi, ko e ngata. Na’e kanisa pa’anga. Tukuhau’i
e masiva ‘o lahi ke ma’u hano ‘inasi. Ko e taupotu taha kinautolu ki heli ‘i he lau ‘a e kau Falesi - kau tanaki
tukuhau. ‘Oku mahino he’ene vivili ke sio kia Sisti, na’e ‘i ai e me’a na’e tokanga ke ma’u meia Sisii. Na’e pau

leva ke kaka, he neongo na’e ma’olunga hono tu’unga he sosaieti, ka na’e nounou hono ki’i lahi (pukupuku).
Neongo na’a ne ma’u e me’a kotoa he mo’ui ni, ka na’e ‘i ai e me’a na’a ne fiema’u ange, ka na’e ‘ikai ke lava ‘e he
pa’anga na’a ne ma’u kakaa ke fakatau. Ko e tangata pe ko é ‘oku fononga mai he hala, ‘a Sist, ‘oku ‘a’ana ‘a e
me’a ko ia. Ko hono malié, he na'e ‘ange’ange ‘ene fie sio kia Sisii he fie sio mai ‘a Sisti ki ai. Ko e lau ‘a e Toketa
he Himi 518, ‘“’Ilonga ha taha ‘e fie mo’ui, ‘ilonga ‘a ia te ne loto ke tui. Tali ‘e STsii ha taha pehg, he ‘okil ne kumi
‘aesipina’e hé.” Ko e me’a ‘e uana’e sio ki ai e kakai he talanod ni. Na’a nau sio kia Sisii ‘oku hii ki he fale ‘o ¢
angahala ‘o keinanga fakataha mo e angahala. Ua, na’4 nau sio ki he angahala he’ene hii mai ‘osi ‘ene feohi mo
Sist ‘oku fo’ou ‘ene mo’ui. ‘Oku hangg ko ha hopo hake ‘a e 1a‘a ‘i ha pongipongi na’e toki ‘osi afa ‘ene
maamangia. ‘Oku ‘ikai mo ha taimi fakamafana lahi he mo’ui, ka ko e taimi ‘oku ‘aa ai e kui ‘o sio, pea poto ai mo
e valé ‘o ‘il6. Tu’u e vale ka kuo potd, mo e kui ka kuo sid, ‘o fakamo’oni, “’Eiki, ko au te u foaki e vacua ‘o ‘eku
koloa ma’a e kakai masiva! Pea te u totongi fakafoki ‘o liunga fa ‘a e pa’anga ‘a ha taha pe na’a ku kakaa’i.” ‘E
‘osi e pa’anga ‘o mamani hono ma’u ‘e Sakeasi, ka he’ikai ke kakato ai ‘ene mo’ui. Ko ‘ene toki kakato € he’ene
ma’u ‘a Kalaisi. “Ko e ma’u koé, ko e ma’u kotoa ia.” Ko e ‘aho ni kuo hoko mai ‘a e Fakamo’ui ki hono falé pea
ki hono kainga. Ko e ‘aho e “Fakafeta’i fai ma’u ai pe ki he ‘Otua, he ‘oku tolonga ‘o ta’engata ‘ene ‘alo’ofa.”

‘Anau, Lotu mo e ‘Aukai: Tokoni’i au ‘aki ho’o kelesi, ke u ngaue ‘aonga ‘aki ho’o ‘ofa mo ho’o meesi. ‘Emeni.

